
0,2 prologus
0,3 Aller engel wunne
0,4 D͛ wiſheit eín tief brvnne
0,5 Ich armer zv dir vlihe.
0,6 In die ſchule ich zihe
0,7 Der du hoeſter meiſter biſt
0,8 Got h͛re mín d͛ da iſt
0,9 Von dem vater entſprozzen
0,10 I n marien gegozzen
0,11 Mit des heiligen geiſtes vluz
0,12 Gar ane menlichen ſchuz
0,13 Und ane ſwere geborn
0,14 Wand dv haſt des vater zorn
0,15 Hín geleít ín grozer liſt
0,16 Mit der martyr míttewíſt
0,17 Des lobe wir ín ſínnen
0,18 Dich h͛re vz vnd ínnen
0,19 Daz dv vns ſo meiſterlich
0,20 Kanſt leren. darvm̄e ich
0,21 Z v díner ſchule kvme
0,22 Mín ſínne mír v͛drume
0,23 I n den werltlichen ſachen
0,24 Geruche mich zv machen
0,25 Kvnſtic vn̄ wiſheit vol
0,26 Daz ich dir zv príſe wol
0,27 Diz buch gemachen mvge
0,28 Zv dutſche. daz ez tuge
0,29 Der werlde wol zv lere
0,30 Dir geb ich h͛re ere
0,31 Wand dv ez alleíne haſt
0,32 Gemachet. vnd ich dín gaſt
0,33 Zv eren den beſchriben
0,34 Die da mít ſtrít v͛triben
0,35 Haben. vz pruzen lande
0,36 Abgote mancherhande
0,37 Mit ritterlichem ſwerte
0,38 So lange ez do werte

0,39 Daz d͛ geloube bluet
0,40 I n deme lande gluet
0,41 Ouch gotliche caritas
0,42 Die bevor /e/ nícht enwas
0,43 Von den gotlichen heren
0,44 I r heil ſich ímmer meren
0,45 Sal. ín d͛ werlde cluſe
0,46 Von deme dutſche huſe
0,47 Nennet man ſie eigenlich
0,48 H͛re got dv zv en ſich
0,49 Vnd gib en ewic weſín
0,50 Vertrib d͛ ſunden veſen
0,51 Von en hie vf d͛ erden
0,52 Laz ſie dort mit den werden
0,53 I n hímelriche leben
0,54 Nv wil ich vurbaz eben
0,55 Vch allen bitten daz ir
0,56 Sullet gar v͛tragen mír
0,57 Ob ich die rýme breche
0,58 Daz dutſch nicht rechte ſpreche
0,59 Doch wil ich ez bewaren
0,60 Wand ich bi mínen iaren
0,61 Nie dutſche buch gemachet
0,62 Habe. da von nicht ſachet
0,63 Zv mir. die v͛gezzenheit
0,64 I ch bítte die reíne meít
0,65 Die da gebar ane we
0,66 Von deme ſuzen ave
0,67 Vnſern h͛ren den waren
0,68 Got. daz ſie mich volvaren
0,69 Laze ín mínem willen
0,70 Vz deme buche billen
0,71 Mit míner zvngen eínen
0,72 Danyelem den reínen
0,73 Den got von der lewen mvnt
0,74 Machte zeichenlich geſunt
0,75 Er iſt ein ꝓpheta war
0,76 Got ím machte offenbar
0,77 Manic wund͛ ín ſichte
0,78 Dar vf ich mich nv ſchichte
0,79 Zv d͛ vzlegvnge bar
0,80 Vnd des textis gloſen war
0,81 I ch mich deme beuele
0,82 Vor vch ich en nicht hele
0,83 D͛ die ware wiſheit iſt
0,84 Des menſchen kínt iheſus críſt
0,85 Darvm̄e ſo bit ich nv
0,86 I eglich ſín gebete tv

0,87 Zv d͛ ſuzen mílden maít
0,88 Criſti mvt͛ vnv͛zait
0,89 Mit deme ſuzen aueMaria.
0,90 daz ſie die vle
0,91 I n uwerz h͛zen mvnde
0,92 An ſe zv dirre ſtunde
0,93 Daz ír ſun mín anbegín
0,94 Si. ende mítten. d͛ ſín
0,95 Des textis vzlegere
0,96 Der gloſen meiſterere
0,97 Nv hilf ſuze maria
0,98 Dv biſt plena gracia
0,99 Geſeínt vor allen vrowen
0,100 Eýa laz vns hie ſchowen
0,101 Dín hulf ín allen dingen
0,102 So mac vns wol gelíngen
0,103 Alle ſprichet amen
0,104 Vmme des geiſtes Incipit. Capit. p͛mum. ín liber híc Danyelis
0,105 Ez geſchach ín den ziten
0,106 Do ioachým vil witen
0,107 Herſchte ín iudeen lant
0,108 Ir kvnic was er genant
0,109 Des dritten íaris gewalt
0,110 Als man ím hatte gezalt
0,111 Daz er ín daz riche quam
0,112 Vnd entpfienc kvnglichen nam
0,113 Ieruſalem belegen
0,114 Wart. mít vil manchem degen
0,115 Des kvnges von babylon
0,116 Sín name hatte den don
0,117 Er nabuchodonoſor
0,118 Die ſtat hatte nv da vor
0,119 I r zv eíme viende groz
0,120 Got liez ſínes zornís ſloz
0,121 I rgen vber die veſten
0,122 Sie wart den vordir geſten
0,123 Wand ſie ſich dar ín riſchtē
0,124 Mit ſturme ſie írwiſchten
0,125 Ouch den kvníc ioachým
0,126 Nabuchodonoſor ím
0,127 Den ſelben nam gevangen
0,128 Vurbaz wurden ſie bangen
0,129 I n daz hus daz gotis was
0,130 Dar vz namen ſie die vaz
0,131 Guldín gut. die da waren
0,132 Zv lobe gotͤ dem waren
0,133 Vnde vurten ſie mít ín
0,134 I n daz lant ſennaar hín

0,135 Nabuchodonoſor hiez
0,136 Sín gebot man nicht enliez
0,137 Daz geveze tragen vort
0,138 Merende des gotis hort
0,139 D͛ ſín was. vnd ouch die clus
0,140 Zieren ſínes gotis hus
0,141 Da erte er en mítte
0,142 Nach d͛ heidenen ſitte
0,143 Vnd irbot ím die wírde
0,144 Von ſínes h͛zen gírde
0,145 Darnach ím d͛ kvníc liez
0,146 Rufen affanes d͛ hiez
0,147 Gebot deme ſo daz er
0,148 Solde ím nach ſíner ger
0,149 Nemen kíndel wol geſtalt
0,150 Knechtel cluc gar reine halt
0,151 Kvnſtic wiſſende ín zvcht
0,152 vō d͛ iſrahelen vrucht
0,153 Die da weren vil rechte
0,154 Grozer kvnge geſlechte
0,155 Dar zv andre kíndelin
0,156 Edler h͛ren mít en ín
0,157 Deme kvnge zv dienſte
0,158 Vf ſíns palaſis hienſte
0,159 Ouch ſolden ſie gebruchen
0,160 L erende ín den buchen
0,161 Chaldeiſcher zvngen wort
0,162 Mit buchſtaben. dar nach vort
0,163 Volbrachte affanes gar
0,164 Des kvnges mvt offenbar
0,165 Wand er hie eín pfleger was
0,166 Der reínen die daz palas
0,167 Solden treten dienſtlich
0,168 Erende den kvnic rich
0,169 Nabuchodonoſor nv
0,170 Satzte daz man morgens vrv
0,171 Vnd zv abende geben
0,172 Den kíndelín zv leben
0,173 Von ſíner ſpiſe daz brot
0,174 Dar zv wín von varwe rot
0,175 Als er ez as vnde tranc
0,176 Vuete drier iare lanc
0,177 Dar nach ſolden ſie ín gen
0,178 Vor des kvnges antlitze ſten
0,179 Dienende wol gezogen
0,180 Dem riche vnderbogen
0,181 Vnder diſſen iungen was
0,182 Danyel ananyas

0,183 Myſahel azarías
0,184 I n dem buche ich ez las
0,185 Sie waren von iuden kínt
0,186 I re namen wurden ſínt
0,187 Von irme pfleger v͛kart
0,188 Danyel genennet wart
0,189 Baltaſar. ananýas
0,190 Mit zv namen hiez [...]
0,191 Myſaheli wart myſach
0,192 Azaryam er den ſpᵃch
0,193 Abdenago zv namen
0,194 Alſus ſie gar volquamen.
0,195 Danyel nv vz irkoz
0,196 Gar von ſines h͛zen doz
0,197 Er wolde ſich nicht meilen
0,198 Noch ſínen lib v͛geilen
0,199 Mit des kvníges ſpíſe
0,200 Die man en brechte liſe
0,201 Von tiſche alda zvr koſt
0,202 Nicht win trínken noch den moſt
0,203 D͛ da geſchenket wurde
0,204 Ez duchte en eín burde
0,205 S iner ſele vnd vnrat
0,206 Lieblich er den pfleger bat
0,207 Daz er en reíne hielde
0,208 Vnd ſiner ſele wielde
0,209 I n koſt d͛ ím gezeme
0,210 Des kvnges zv im neme
0,211 Selber d͛ ím gebruchte
0,212 Secht wi en got beruchte
0,213 Mit gewalden die er vant
0,214 An ſíme meiſtre alzvhant
0,215 Wand er ín ſín h͛ze brach
0,216 Liebende. d͛ pfleger ſpᵃch
0,217 “Danyel vil lieber ſvn
0,218 Wie turſt ich daz ímmer tvn
0,219 Vor deme kvnge heren
0,220 Er wurde mir ez keren
0,221 Zv arge vnd ab witze
0,222 Ob er vwer antlitze
0,223 Meger ſehe d͛ andern
0,224 Die mít uch híne wandern
0,225 Vnd ſich d͛ ſpiſe weiden
0,226 Von dem kvnge beſcheiden
0,227 I ch mvſte des entgelden
0,228 Man wurde mich beſchelden”
0,229 Danyel do begunde
0,230 Koſen mit wiſen mvnde

0,231 Keín malaſar ín gute
0,232 Wand er zv ſteter hute
0,233 Gegeben was danyeln
0,234 Ananye myſaheln
0,235 Azarie von eíme
0,236 Vurſten. d͛ íe ín heíme
0,237 Pflac zvchten die dienere
0,238 Daz ſie wern wandils lere
0,239 Vlehelichen er en bat
0,240 “Verſuche vns an d͛ tat
0,241 Zen tage díne knechte
0,242 Gib vns brot ſpiſe ſlechte
0,243 Mvſil vnde wazzer tranc
0,244 Warte danne ob wir cranc
0,245 Sín. von unſern genozen
0,246 Die kvnges ſpiſe ozen
0,247 Wie gut denne dunket dich
0,248 Mit vns tu des bitte ich.”
0,249 do diſſe rede v͛nam
0,250 Malazar ir nícht irquam
0,251 Svnder er gezwíhete
0,252 Gantz urlovb er lihete
0,253 Abe ſin von dem aze
0,254 Dar zv des kvnges qᵃze
0,255 Verſvchende daz geſchach
0,256 I r antlitze er beſach
0,257 Nach des zenden tages ganc
0,258 Gotis hulde mít en ranc
0,259 Clar rot ſtarc vetter ſie waren
0,260 Me dan die andren baren
0,261 D͛ man pflac mit d͛ ſpiſe
0,262 Nach des kvníges wiſe
0,263 Dirre pfleger vurbaz me
0,264 Spiſete ſie als vor /e/
0,265 Von deme daz ſie wolden
0,266 Die reínen gotis holden
0,267 I doch nam er ir prunde
0,268 Da von ſie ſolden blunde
0,269 Werden an des libes craft
0,270 Wol cluc dar zv ſigehaft
0,271 I m ſelben zv geverte
0,272 Als er die kindre nerte
0,273 Unſer ſcheppfer d͛ gute
0,274 Mit genaden da hute
0,275 Lieblichen diſſer íungen
0,276 Er larte ire zvngen
0,277 Leſen ín allen buchen
0,278 Kvnſt wiſheit zvcht wol ſuchen

0,279 I e dem manne nach v͛nvmft
0,280 I n gotlicher lere kvmft
0,281 Daníeli gegeben
0,282 Wart gar eín wiſes leben
0,283 Wand er konde berichten
0,284 Waz die trovme betíchten
0,285 Ovch des hirnes geſichten
0,286 Horte man en beſchichten
0,287 Nv waren volkvmen gar
0,288 Loufende ūme dri iar
0,289 Alle tage mit en zv
0,290 Nabuchodonoſor nv
0,291 Hiez brengen die íungen vor
0,292 Sie volgten glich deme ſpor
0,293 I ris meiſters vnd des pfat
0,294 Vor den kvníc er do trat
0,295 Opferte ſíner gewalt
0,296 Diſſe knechtel wol geſtalt
0,297 D͛ kvnic ſie an blicte
0,298 Síne wort er do ſchicte
0,299 Mit en redende wiſheit
0,300 Niemant was ſo gar gereit
0,301 Zv berichten ſwaz ez was
0,302 In des kvniges palas
0,303 Vf allerleie vrage
0,304 Ich die alhie v͛dage
0,305 Als diſſe víere waren.
0,306 an kvnſten offenbarē
0,307 Danyel. ananýas.
0,308 mýſahel. azarías
0,309 Bi dem kvnge ſie bliben
0,310 Wiſheit wart da getriben
0,311 Gar uf allerleýe wort
0,312 Kvnſt wítze v͛nvmft gehort
0,313 Von en me wand bi keínen
0,314 Swes d͛ kvnic die reínen
0,315 Vragete daz was vol ant
0,316 Zwíuach man die wiſheit vant
0,317 I n en vor allen clugen.
0,318 die ín dem riche trugē
0,319 Meiſterlichen namen hoch
0,320 Danyel d͛ bleib idoch
0,321 Zv chaldeen al die zit
0,322 Bi wirde bizdaz man ſit
0,323 Schreíb des erſten iaris zal
0,324 Des kvnges cyrí an val
0,325 Riches vntz an daríum
0,326 Hie iſt des capitels drvm

0,327 Vernemt hie waz die gloſe
0,328 Mit vzlegene koſe
0,329 IR habet wol vernvmen
0,330 Wie d͛ text her iſt kvmen
0,331 Erſten an biz zv ende
0,332 Die gloſe got nv ſende
0,333 Vch allen daz ir v͛ſtet
0,334 Vzlegvnge wie die get
0,335 Vns namen des berichten
0,336 Zvm erſten an dem tichten
0,337 Stet nabuchodonoſor
0,338 Lac irlṁ bevor
0,339 Vnd irkreic ioachím
0,340 Den kvnic gevangen ím
0,341 Ouch berovbte er daz hus
0,342 Gotis vnde nam dar vs
0,343 Geveze. daz zv zierheít
0,344 I n den tempel was geleit
0,345 Nabuchodonoſor iſt
0,346 Mít zv namen míttewiſt
0,347 Geſprochen d͛ da ſitzet
0,348 Betrubet vnde hitzet
0,349 Ewiclich ín eíner ſtat
0,350 Clage vnde iamer hat
0,351 Da iſt vnſ bi bedutet
0,352 Der viant d͛ ím butet
0,353 Menſchen lib vn̄ ſele
0,354 Zv grozer note quele
0,355 Vor irlṁ er lit
0,356 Vnkuſchoen rat vnde nít
0,357 Gibt er. den vrídeſamen
0,358 Setzt er vor. ſínen hamen
0,359 Daz er vahe ioachim
0,360 Diſſen namen ſo v͛ním
0,361 Er dutet d͛ da gote
0,362 I ſt irhohet gebote
0,363 Odir eíne vrevde iſt
0,364 Hore menſche dv daz biſt
0,365 Wand dich got gecronet hat
0,366 Glich kvngen mít wizer wat
0,367 Hie vf erden toufende
0,368 Den gelouben ſlovfende
0,369 An dich mít clarme cleide
0,370 Got vater ſvn die beide
0,371 Teilen mít dir íren geiſt
0,372 Eín got war. ſtarc ín volleiſt
0,373 Machen dich zv erben ín
0,374 I n dem riche. den gewín

0,375 Nidet die alde nater
0,376 Der tuueliſche vater
0,377 Vnd vellet vor dín h͛ze
0,378 Mit aller ſunden erze
0,379 Er vichtet tac vnde nach
0,380 Luſt brengende dir mít macht
0,381 Biz dv dich gar v͛tufeſt
0,382 Svnde mit ſunden hufeſt
0,383 So biſtv ſín gevangen
0,384 Alle d͛ helle ſlangen
0,385 Rovben daz geveze fín
0,386 Demvt vz des h͛zen ſchrín
0,387 Dar zv alle gute tat
0,388 Vz gotis tempel v͛gat
0,389 Den paulus wiſet rechte
0,390 Wand er die gotis knechte
0,391 Nennet gotliche raſte
0,392 Dem werden hohen gaſte
0,393 Wirt v͛ſtoret ſín hus gar
0,394 Daz geveze vollen clar
0,395 I ſt. andacht. vaſten. beten
0,396 Kuſcheit. zvr kirchen treten
0,397 Vben barmh͛zikeít
0,398 Sulche zíerheit was geleit
0,399 An dín hus drí iar gezit
0,400 Dri zal verſuchunge gít
0,401 Der erſten ſteſtv wid͛
0,402 Die andre ſitzet níder
0,403 I n d͛ dritten veſleſtv
0,404 Wuſte iſt d͛ tempel nv
0,405 Wurden von des tuuels hant
0,406 Sín geveze ín eín lant
0,407 Kvmen iſt zv ſennaar
0,408 Vnd bedutet ſtanc vorwar
0,409 Suſt biſtv vnd͛bogen
0,410 Des hímels voít entzogen
0,411 Nach dir eigent danyel
0,412 Ananyas myſahel
0,413 Azarias diſſe kint
0,414 Groze bedutniſſe ſínt
0,415 Criſten gotís gerichte
0,416 Danyel ich zv pflichte
0,417 Ananyam genade
0,418 Azarias gerade
0,419 Heizet hulfe od͛ craft
0,420 Myſahel heizet heilhaft
0,421 Man ſpiſet diſſe mit koſt
0,422 Díner werke die dv hoſt

0,423 Ruwíges h͛zen volbracht
0,424 E dv ín d͛ ſunden nacht
0,425 Geviele. gantzer iar drí
0,426 Gibit man ir ſpiſe vrí
0,427 Biz dv dich wilt irkennen
0,428 Got vnſern h͛ren nennen
0,429 Wider keren mit buzen
0,430 Wallen zv criſtes vuzen
0,431 Weínen clagen daz dv biſt
0,432 Gevallen ín d͛ ſunden miſt
0,433 Bichten gantze ruwe han
0,434 Vurbaz me die ſunde lan
0,435 Dir wirt got vil genedic
0,436 Nv mvzen vor den anblic
0,437 Des kvniges von babylon
0,438 I ene kíndelín da von
0,439 Wand dri iar gantz v͛gangen
0,440 Sínt. des mvzen ſie langen
0,441 Deme kvnge ire kvnſt
0,442 Sich von íres h͛ren gvnſt
0,443 Iſt ire wiſheit ſo groz
0,444 Daz en níemant mac genoz
0,445 Weſen vnder den clugen
0,446 Die dínen lib v͛trugen
0,447 Mit velſchlichem rate wec
0,448 Verre von des hímels ſtec
0,449 I r wiſheit dich gar vrihet
0,450 Wand en d͛ vient lihet
0,451 War ſín alle íre wort
0,452 Wo ſie werden hín gehort
0,453 Danýel ſprícht danne vort
0,454 Síne rede iſt gehort
0,455 “Gerichte bín ich gotis
0,456 Gantz. des ſínen gebotis
0,457 Den menſchen ſchuf er ím glich
0,458 Erbe ín dem hímelrich
0,459 Gab er da ewíclichen
0,460 Nv iſt abe geſtrichen
0,461 Gar von tuuellicher liſt
0,462 Kvnic dv ez ſelber biſt
0,463 Lant daz ſin von ewen was
0,464 Des hímelriches palas
0,465 Din iſt d͛ menſche vorwar
0,466 Malachyas offenbar
0,467 Der prophete beſchribet
0,468 Gerichtes wort er tribet
0,469 Got vnſer h͛re ſprichet
0,470 Sich vnde dich er richet

Referenzkorpus Mittelhochdeutsch v2.0 (https://linguistics.rub.de/rem) 10

https://linguistics.rub.de/rem


M538: (Buch) Daniel Diplomatischer Lesetext

0,471 “Ob d͛ gerechte vellet
0,472 I n ſvnde. vnd geſellet
0,473 Zvtz ím tvuelliſcher her
0,474 Síner gute wírt er ler
0,475 Wand ich ír v͛gezzen wil
0,476 Ewiclích ín deme zil
0,477 Sterbet er ſo er iſt dín
0,478 Noch ſal andír urteil ſin
0,479 Bekeret ſich eín ſnoder
0,480 Svnd͛. des lebens broder
0,481 Kegen mír ín lieber pflicht
0,482 Me wil ich gedenken nicht
0,483 Svntlicher wort vnde tat
0,484 Die er íe begangen hat
0,485 Mín iſt d͛. er was dín gaſt
0,486 Nicht teiles dv an ím haſt
0,487 Verſcheidet er. zv lone
0,488 Wirt ím die hímels crone”
0,489 Ananyas vor brichet
0,490 Gnedeclich vn̄ ſprichet
0,491 “Ich heíze die genade
0,492 Den ſund͛ ich entlade
0,493 Von allerleíe burden
0,494 Vnd vz d͛ helle hurden
0,495 Wil ich en benemín dir
0,496 Entzwar gar nach míner gir
0,497 Geſchriben ſtet gotis wort
0,498 “Swen d͛ ſund͛ wirt gehort
0,499 Svfzen vm die míſſetat
0,500 Ruwe bichte buze hat
0,501 Daran veſte hie beſtat
0,502 Glich nach ſínes vat͛ rat
0,503 Den bichtiger ich meíne
0,504 Er wírt von ſvnden reíne
0,505 Sam eín luter ſpiegel glas”
0,506 Zv mír nem ich daz dín was”
0,507 Azarias brenget craft
0,508 Hulfe odir ſigehaft
0,509 Iſt er genant den rechten
0,510 Vor ſie vil creftlich vechten
0,511 Wil er zv aller ſtunde
0,512 Begit mit wiſem mvnde
0,513 “Tuuel laz den menſchen gen
0,514 Ledic vnde vri beſten
0,515 Got vater hat geſprochen
0,516 D᷑ch dauítz mvnt gebrochen
0,517 “Ere vnde ruef mich an
0,518 Alle not mvz dich v͛lan

0,519 Swie ſie dich hat begríffen
0,520 Hín wec ſo ſal ſie ſchiffen
0,521 Wand ich wil irloſen dich
0,522 Von den ſtricken veterlich”
0,523 Tv lewe wec die claven
0,524 Den menſchen wil ich haven.”
0,525 Mýſahel d͛ ſwíget nícht
0,526 Er iſt helͥſam ane wicht
0,527 “Gib mír vz díner gewalt”
0,528 Spríchet er. “den menſchen kalt
0,529 Wermín wil ich en drate
0,530 Heilen gar von vnvlate
0,531 Síne ſele vnd den lib
0,532 Hín wec dín geſpenſte trib
0,533 Siech was er vnd iſt geſunt
0,534 I a ſprichet iacobi mvnt
0,535 “Siechet iemant vnd͛ uch
0,536 Der criſtenheit pfaffen zuch
0,537 Zutz ím daz ſie vlehen got
0,538 Alzvhant d͛ ſuche ſpot
0,539 Setzet ſich ín geſuntheit”
0,540 D᷑ch des gelouben zierheit
0,541 Wil ich den menſchen haben
0,542 I n criſtes blute laben
0,543 Darzv mít dem brote fín
0,544 Spiſen en nach síner pin
0,545 Nv laz arger vınͤt die brut
0,546 Sie íſt lieb. zart. vnde trut
0,547 I rme vrídel den ſie hat
0,548 Geſucht ín d͛ buze pfat
0,549 Vf dem wege ín gazzen
0,550 Steteclich ſunder lazzen
0,551 Varen zv hímelriche
0,552 Ovch alle ſorge wiche
0,553 Ewiclichen hin von ír.”
0,554 Nv ſínt die ſechs namen dir
0,555 Vz geleget mít gloſen
0,556 Vurbaz wil ich nv koſen
0,557 Aber von des textis lut
0,558 Smaghaft iſt er als eín crut
0,559 Daz wol ruchet uber al
0,560 Suze mít d͛ gloſen gal
0,561 Daz andre capítel diz iſt
0,562 Gnade h͛re iḣu críſt
0,563 IN des andren iaris zal
0,564 Do man ſchreib wit ub͛ al
0,565 Als d͛ kvnic wol irkant
0,566 Qᵃm ín ſínes riches lant

0,567 Nabuchodonoſor ſlief
0,568 Eín ſwer trovm ím wid͛lief
0,569 Da von ſín geiſt hart irqᵃm
0,570 Vnd des trovmes hugde nam
0,571 Er liez alle meiſtre wit
0,572 Berufen ín eíner zít
0,573 Stern ſeher vnd die zvkvmft
0,574 Sagen kvnden mít v͛nvmft
0,575 Daz ſie ſich ſolden ſchichten
0,576 Des trovmes en berichten
0,577 Mit ſíner bedutníſſe
0,578 Ware vnde gewiſſe
0,579 Die meiſtre alle qᵃmen
0,580 Vor den kvnic zvſamen
0,581 Als er ſie hatte beſant
0,582 Síne rede was gewant
0,583 Kegen en vil wol bedacht
0,584 Er ſpᵃch “ich ín eíner nacht
0,585 Slief uf mínes bettis dovm
0,586 Mín h͛ze ſach eínen trovm
0,587 Des der geiſt vil ſer irſchrac
0,588 Nicht ich ſín gedenken mac
0,589 Wie er was da von ſaget
0,590 Mir den trovm vnde íaget
0,591 Dar nach was er mvge ſin
0,592 Dutende mír machet ſchín”
0,593 Antwort die meiſtre gaben
0,594 Vom kvnge des entzaben
0,595 Gemeínlich vnde eben
0,596 Wunſchten ím ewic leben
0,597 Mutende dem kvnge zv
0,598 “Sage dínen knechten dv
0,599 Den trovm. ſich ſo welle wir
0,600 Alle wol vz legen dir”
0,601 D͛ kvnic ſpᵃch. “er iſt wec
0,602 I r envíndet mír den ſtec
0,603 Des trovmes vnd ſín duten
0,604 I ch laz uch gar enthuten
0,605 Von dem leben vnd v͛gen
0,606 Vwer huſer mvzen ſten
0,607 Wuſte. darzv an ere
0,608 Abir tut ir mír lere
0,609 An dem geſicht offenbar
0,610 Dar zv ſín dutníſſe war
0,611 So ſult ir groz lon entpfan
0,612 Von mír wirde ſundir wan
0,613 Mit gabe. vmbetraget
0,614 Den mínen trovm mír ſaget

Referenzkorpus Mittelhochdeutsch v2.0 (https://linguistics.rub.de/rem) 13

https://linguistics.rub.de/rem


M538: (Buch) Daniel Diplomatischer Lesetext

0,615 Ouch die vzlegvnge ſin”
0,616 Die meiſtre ſprachen dar ín
0,617 Zv dem andren male ſo
0,618 “Mache vns kvnt kvnic ho
0,619 Geſichte daz dir irſcheín
0,620 I n díme ſlafe gar eín
0,621 Wir wellen ez beſlichten
0,622 Vzlegen. dich berichten”
0,623 Me d͛ kvnic iagete
0,624 Den wiſen er ſagete
0,625 “Werlichen ich weiz vil gantz
0,626 I r mich zihet vf den tantz
0,627 Vriſtende uwer tage
0,628 Tichtende eíne ſage
0,629 Vnwar vnde vol valſcheít
0,630 Wol wizzet ir daz gereít
0,631 Mir entſliffen íſt d͛ ſín
0,632 Zihen wellet ir mich hín
0,633 Biz mich armer mvt v͛get
0,634 Todis urteil vf uch ſtet
0,635 Da von ſaget mír drate
0,636 Mínen trovm d͛ eín ſchate
0,637 Wurden iſt. vnd darzv me
0,638 Wie ſin vzlegunge ge”
0,639 Antwort gaben die clugen
0,640 Mit ſuberlichen vugen
0,641 Deme kvnge aber zv
0,642 Spᵃchen. “wizze daz man nv
0,643 Vf ertriche víndet nicht
0,644 Lebende d͛ die geſchicht
0,645 I rkennen mvge ín kvnſt
0,646 Darzv grozer kvnge gvnſt
0,647 Envreget nicht die vrage
0,648 I n ſo verlicher lage
0,649 Meiſtre. wand ſie iſt vnkvnt
0,650 Gentzlich keínes menſchen mvnt
0,651 Kvndit den trovm vz geleit
0,652 Svndir d͛ gote wiſheít
0,653 Die mvgen dir en bríngen
0,654 Vnd zv gehugde dríngen”
0,655 Do d͛ kvnic diz v͛nam
0,656 Sam eín zorníc lev /er/ bram
0,657 Grímmeclichen vnd da von
0,658 Gebot er ín babylon
0,659 Alle wiſen irtoeten
0,660 Diz urteil vnd diz noͤten
0,661 Wart bevolhen arioth
0,662 Hie von des kvnges gebot

0,663 Danyel ananyas
0,664 Myſahel azarias
0,665 Wurden geſuchet vor an
0,666 Wand man ſie wolde tot ſlan
0,667 Danyel do vragete
0,668 Wiſlich vnde iagete
0,669 Darnach daz ím wurde ſchín
0,670 D᷑ch waz diſſe groze pín
0,671 Were bereít den griſen
0,672 Von babylon den wiſen
0,673 Arioth tet alle dínc
0,674 I m offenbar anewínc
0,675 Danyel do balde lief
0,676 Vor den kvníc vnde rief
0,677 Sprechende vleliche wort
0,678 “Beíte tv nícht diſſen mort
0,679 Gib mír vriſt zv eíner nacht
0,680 Daz ich mvge wol bedacht
0,681 Dich berichten ſwez dv wilt”
0,682 Zv hant wart eín vrideſchilt
0,683 Gegeben. ſecht eín treten
0,684 Hvb ſich heímwert zv beten
0,685 Mít ſíner kvmpanýen
0,686 Mante er got den vríen
0,687 Gedenken aller gute
0,688 Vnd ím ín ſín gemvte
0,689 Lieze kvmen ín d͛ nacht
0,690 Volleclich mit gloſen macht
0,691 Den trovm. daz ſo maníc man
0,692 Mochte lebende beſtan
0,693 Got vater en gezwıtͤe
0,694 Síner v͛nvmft er lıtͤe
0,695 Gar die heímelichekeit
0,696 I rkennen. da von gemeit
0,697 Wart danyel. vnde ſpᵃch
0,698 “Gotis name manícvach
0,699 Si gelobit ewiclich
0,700 Wand er hat lan wiᶻzen mich
0,701 Die v͛dructen dínc vil gar
0,702 Craft wiſheit ſínt ſín vorwar
0,703 Zít alder. mac er handeln
0,704 Riche lien vnde wandiln
0,705 Liecht iſt er d͛ vínſterkeít”
0,706 Nv was danyel gereit
0,707 Vnde gíenc zv aryoth
0,708 Bat en daz er lie die not
0,709 Beſtan. vnde vurte ín
0,710 Vor den kvníc mít ím hín

0,711 Er welde mít dem heren
0,712 Ouch ſínen zorn v͛keren
0,713 Beríchten ſwes er welde
0,714 I n giengen do die helde
0,715 Bede vor den kvníc ſtan
0,716 “I ch han vunden eínen man”
0,717 Spᵃch arýoth. “d͛ dir ſal
0,718 Kvnden dínes trovmes hal
0,719 Er iſt vndir íuden kínt
0,720 Die zv dir gevuret ſínt”
0,721 Nabuchodonoſor ſaz
0,722 Danyeln er rede maz
0,723 Mit zv namen baltaſar
0,724 Ob er ím mochte vorwar
0,725 Geſagen des er gerte
0,726 Vzlegende en lerte
0,727 I rkennen ſín geſichte
0,728 Secht danyel do ſchichte
0,729 Keín dem kvnge ſíne gír
0,730 Sprechende geloube mir
0,731 Herre. daz alle clugen
0,732 I n meiſterlichen vugen
0,733 Dínen trovm nicht beſínnen
0,734 Mvgen noch ouch gewínnen
0,735 Sín beduten ane ſpot
0,736 Svndir eín eíníger got
0,737 Der ín dem hímle wonet
0,738 Wil dir gar vngelonet
0,739 I rſcheínen kvmftige dínc
0,740 Hie ín dírre werlde rínc
0,741 A n des trovmes vnd͛ſcheit
0,742 Hoír en nv. d͛ dír entgleit.
0,743 Dv kvníc wurdeſt trachten
0,744 Kvmftige dínc zv achten
0,745 Vf díme bette wehen
0,746 Waz noch mochte geſchehen
0,747 Daz wolde dir entecken
0,748 D͛ alle dínc entplecken
0,749 Kan mít ſíner ceſwen hant
0,750 Díe dír waren vmbekant
0,751 Doch iſt mir ez offenbar
0,752 Nicht von míner wiſheit zwar
0,753 Me dānᵉ hie d͛ andren
0,754 Die cluges lebnes wandren
0,755 Svndir daz dir kvnic hoch
0,756 Wurde kvnt vf waz ſich zoch
0,757 Dín gedanke ín d͛ zit
0,758 Trovm geſichte alſo lit

0,759 Kvníc ſich dich beduchte
0,760 Als dir dín ſínne luchte
0,761 Wie eíne ſule ſtuͤnde
0,762 Vor dir gezieret bluende
0,763 Hoch. groz. ín ougen blicken
0,764 Grueſam was ir ſchicken
0,765 Houbet hals von golde clar
0,766 Bruſt vnd arme ſilber gar
0,767 Corper huf edel erín
0,768 Die kníe herte yſerín
0,769 Eín teil d͛ vuze waren
0,770 Von yſene vol varen
0,771 Daz andir teil irdín was
0,772 Dannoch ſeheſtv vurbas
0,773 Bizdaz eín ſteín behende
0,774 Gebrochen wart anᵉ hende
0,775 Vz eínes berges geſloz
0,776 Nidervart zvtal er vloz
0,777 Vnde ſluc die ſule werde
0,778 An ir vuze yſen erde
0,779 Daz ſie da vil gar zv braſt
0,780 Golt. silber. er. der ſelbe maſt
0,781 Glich wart deme geſtuppe
0,782 I n ſulcher wírde vppe
0,783 Vergienc die ſule alle
0,784 Mit diſſes ſteínes valle
0,785 Als d͛ ſtovb von wínden tut
0,786 Des ſvmeres. dirre lut
0,787 Nichteſnicht wart me vunden
0,788 Nach diſſen ſelben ſtunden
0,789 Der ſteín d͛ ſich níder liez
0,790 Vnd die ſule gar zvrſtiez
0,791 Wart zv eíme berge groz
0,792 Vullete die erde bloz
0,793 Hie iſt kvníc d͛ trovm dín
0,794 Merke daz beduten ſín
0,795 Kvnic d͛ kvnge dv biſt
0,796 Wand dir hie gegeben íſt
0,797 Von des hímeles gote
0,798 Gewalt díme gebote
0,799 Die crone aller riche
0,800 Macht. wirde. haſtv gliche
0,801 Vber al. da die lute
0,802 Wonen. in diſſer bute
0,803 Sínt die tier. vogle glantz
0,804 Vnd͛tenic dir vil gantz
0,805 Ouch ín dínen henden ſínt
0,806 Beſlozzen irdiſche kínt

0,807 Da von biſtv h͛re mín
0,808 Daz guldíne hovbit phín
0,809 Nach dir wirt eín ander man
0,810 Dín ríche lieplich enpfan
0,811 Wirdeclichen beſitzen
0,812 Doch nicht ín ſulchen wítzen
0,813 Sam dv haſt vil manche zit
0,814 Silber golde vndir lit
0,815 Aber entſtet eín riche
0,816 Vil mechtic vnde riche
0,817 Ez wirt gewaldic werden
0,818 Der lute vnd d͛ erden
0,819 Vil vruchtber wirt ſín ere
0,820 Herte iſt ez von ere.
0,821 Eín riche dar nach vf gat
0,822 I ſen glich ez hie beſtat
0,823 Merke wie daz iſen ſlet
0,824 Vor ím nichteſnícht beſtet
0,825 Hevwet brichet ſwaz ez wíl
0,826 So groz wirt des riches zil
0,827 Die andren ez v͛terbet
0,828 Riche ín riche erbet
0,829 Teilunge ſehe dv ſin
0,830 I rdín vnde yſerín
0,831 An den vuzen hie und da
0,832 Wizze dín riche her na
0,833 I n zwei teil geteilet wirt
0,834 Wie ez iſen doch gebírt
0,835 Creftic wirt daz eíne gar
0,836 Vnd daz andre vellet zwar
0,837 Nider ſam des cleídes ſovm
0,838 Me beduten hat d͛ trovm
0,839 Gemíſchet was daz iſen
0,840 Mit erden. die da riſen
0,841 Von dem iſen ſtete mvz
0,842 Sie werden ſetzen den vuz
0,843 Zv den luten ín vruntſchaft
0,844 Mengende. ez wirt nícht craft
0,845 Haben an den geberden
0,846 Als iſen mít d͛ erden
0,847 Bínnen des die riche gen
0,848 Des hímels got let entſten
0,849 Eín ewic riche veſte
0,850 Ez wírt entzwar daz beſte
0,851 Den vremden gibt er ez nicht
0,852 Svndir volke daz en gicht
0,853 Weſen rích. creftic mílde
0,854 Sich diſſes riches ſchílde

0,855 Verdrucken alle wirde
0,856 Vf ertriche ín girde
0,857 Díz iſt d͛ ſteín d͛ ſich wuc
0,858 Von dem berge vnd zv ſluc
0,859 Golt. ſilber. er. iſen. glich
0,860 Darzv gebrantis ertrích
0,861 Kvnic dir iſt kvnt getan
0,862 Dín trovm aller ane wan
0,863 Nicht von mír. doch von gote
0,864 Gewalt von ſíme gebote
0,865 Z v ſtet ane míſſewanc
0,866 Wand dín h͛ze dar nach ranc
0,867 Waz nach dir were kvmftic
0,868 Entloſt iſt des trovmes ſtric
0,869 Nabuchodonoſor viel
0,870 Langes zv d͛ erden ſchiel
0,871 Vorwert vf ſín antlize
0,872 I n ſines h͛zen ritze
0,873 Bet er an danyelen
0,874 Opfer hiez er ím zelen
0,875 Vn̄ den ſmac von wirouch
0,876 Secht do ſpᵃch d͛ kvníc ouch
0,877 Zv danýele ín d͛ vriſt
0,878 “Werlichen uwer got iſt
0,879 Vber alle gote ho
0,880 Kvníc d͛ kvnge alſo
0,881 Mir hat er gemachet kvnt
0,882 Daz ín míme h͛zen wunt
0,883 Lac. nv iſt ez worden heil”
0,884 Dar nach eín víl míchel teil
0,885 Gab er gabe mít eren
0,886 Danyelen mit eren
0,887 Wolde hohe achperkeit
0,888 Babylon wart ím geleit
0,889 Vnderteníc gebotes
0,890 Volgende ſínes rotısͤ
0,891 Solden ſie tegelichen
0,892 Alle wiſen geſtrichen
0,893 Wurden ím ín ſínen ſchoz
0,894 Er ſchuf en vurſten genoz
0,895 Lant. lute er ím irbot
0,896 Danyele was eín not
0,897 Diſſe rede vnde bat
0,898 Den kvníc daz er die ſtat
0,899 Lieze vnde ouch die lant
0,900 Weſen ín d͛ ſchírme hant
0,901 Síner drier geſellen
0,902 Der kvníc liez ſie ſtellen

0,903 I n wírde. do daz geſchach
0,904 Sydrach vnd er myſach
0,905 Darzv ouch abdenago
0,906 Wonten ín dem lande ſo
0,907 Bí des kvnges hove bleib
0,908 Danyel. wand er nicht treib
0,909 Keíne dinc nach dirre
0,910 Des capitels iſt nicht me
0,911 Nv ſult ir horchen liſe
0,912 Waz uch die gloſe wiſe
0,913 ABer ſal vns gezemen
0,914 Horchen vnde v͛nemen
0,915 Waz vns die gloſe ſcheíne
0,916 Von deme texte reíne.
0,917 Wand ſie vrucht nv brengen wil
0,918 Vnſern h͛zen vrevden ſpil
0,919 I ch bit uch nv gedenken
0,920 Vil wol des trovmes lenken
0,921 Vorne an biz zv ende
0,922 Er was enzwar behende
0,923 Mit ſíner bedutníſſe
0,924 I doch ich noch v͛míſſe
0,925 Geiſtlicher vzlegvnge
0,926 An danyelis zvnge
0,927 Die meiſtre des berichten
0,928 Vns. ín gotlichem tichten
0,929 Horet nv die bedutnís
0,930 Ouch vzlegvnge gewis
0,931 Nabuchodonoſor ſlief
0,932 Der name nvlichen lief
0,933 Bedutende den argen
0,934 Voget d͛ helle zargen
0,935 Nach dem daz er verleíte
0,936 Adamen evam ſcheíte
0,937 Vz des paradyſis lant
0,938 Da mítte was er bekant
0,939 Kvníc weſen vf erden
0,940 I n ſínen vngeberden
0,941 Treib er vil manche ſtoltzheit
0,942 Vbende d͛ werlde leit
0,943 Betrachten er begunde
0,944 Wer ím nach diſſer ſtunde
0,945 Gemochte an geſigen
0,946 Sínt d͛ menſche gedigen
0,947 Were ím in ſínen hort
0,948 Von des grozen gotis wort
0,949 Daz er hatte geſprochen
0,950 E der appil gebrochen

0,951 Wurde von vnſer mvter
0,952 Evam. des todis vuter
0,953 Gab ſie vns do ſie en ſach
0,954 Lvſtic ſín. got h͛re ſpᵃch
0,955 “Spiſet uch aller vruchte
0,956 Paradýſis genvchte
0,957 Sal uch vnd͛tenic ſín
0,958 Anᵉ diz eíne bovmelín
0,959 Si uch v͛boten mít not
0,960 Sín vrucht gibt ewigen tot.”
0,961 Diſſe wort begonde wegen
0,962 D͛ tuuelliſche degen
0,963 Gedenken gotis warheit
0,964 Daz die níe were geleít
0,965 Níder. da von er wol ſpᵃch
0,966 Als her dauíd ovch v͛iach
0,967 “Bedacht han ich ouch vil gar
0,968 Alde tage vn̄ iar
0,969 Gehabt ín mínen ſínnen
0,970 Gedenkende da bínnen
0,971 Ab got ewic zorníc ſi
0,972 Odir tv den menſchen vrí
0,973 Sínt er ſtetes ſi gerecht”
0,974 I m írſcheín eín ſule ſlecht
0,975 Hoch grueſam oben guldín
0,976 Mitten erín iſerín
0,977 Gemíſchet was ſie vnden
0,978 Diſſer ſpiegel wart vunden
0,979 Zv ſiner einen gewalt
0,980 Gruelich vnd vngeſtat
0,981 Was ſie vns vil manche zít
0,982 Vber alle die werlt wit
0,983 Betten en die lute an
0,984 Beide vrowen vn̄ man
0,985 Niemant man do ſo gut vant
0,986 Dem offen were daz lant
0,987 Daz vns von gote bereít
0,988 Dort was ín der ewikeit
0,989 Dar vz er den tuuel ſtiez
0,990 D᷑ch hochvart vnd vns daz liez
0,991 Wir waren eín ſpiegel clar
0,992 Nv eín glas nach aſchen var
0,993 Werden wir ín kurtzer vríſt
0,994 I n ſo vngetruwer liſt
0,995 Stunt die ſele im benant
0,996 Als ich von d͛ ſchrift bekant
0,997 Habe. gantz vumf tuſent iar
0,998 Zwei hund͛t iar ouch dar nar

0,999 A n eín iar. do wart irweít
0,1000 Der ſteín den die ſule neit
0,1001 Vnd ſíe vientlich níd͛ ſtiez
0,1002 Do er ſich von berge liez
0,1003 Vnden an d͛ ſule vuz
0,1004 Mariam ich nennen mvz
0,1005 Eínen berg aller wunne
0,1006 Die ware gotis ſvnne
0,1007 Beſcheín ſie wund͛lichen
0,1008 Got bí ír was wonlichen
0,1009 Gantz war von eigener macht
0,1010 E ir die botſchaft gebracht
0,1011 Wart von dem engel werden
0,1012 Vz gotis ſchoz zvr erden
0,1013 I n den tempel. da ſie lac
0,1014 Betende. ſich d͛ beíac
0,1015 Wart ír nach deme gruze
0,1016 Got menſche d͛ vil ſuze
0,1017 Mit demvtigem luſmen
0,1018 Vnd ane zwíuels tuſmen
0,1019 Spᵃch ſie “ích bín gotis maít
0,1020 Mir geſche als dv geſaít
0,1021 Haſt nv mít díme mvnde”
0,1022 Sich ín d͛ ſelben ſtunde
0,1023 Wal ſich got ín reínes blut
0,1024 Vleíſch vnd beín er an ſich lut
0,1025 Eínem menſchen vollen glich
0,1026 Von d͛ edlen meide rich
0,1027 Doch gar ane mannes ſtam
0,1028 Criſtus ín ir h͛ze qᵃm
0,1029 Da von heízet ſie vil wol
0,1030 Eín berc aller tugent vol
0,1031 Dauid ír den namen gab
0,1032 Lange vor írem urhab
0,1033 Zv lobe. wand er ſo ſpᵃch
0,1034 I n dem ſaltir vnde iach
0,1035 “Diz iſt d͛ berc vollir luſt
0,1036 Híer ínne wonete ſuſt
0,1037 Got war von gantzem willen
0,1038 Er wolde ſich da ſtillen
0,1039 Vntz ín daz ende d͛ zit
0,1040 Daz d͛ tuuelliſche nít
0,1041 Abe ſolde lazen vort”
0,1042 Paulus ſprichet ín daz wort
0,1043 “Wir ſínt. an die kvmen íſt
0,1044 Ende d͛ werlde geníſt.”
0,1045 Alſo ſaltv daz v͛ſtan
0,1046 Gotis zorn was gar v͛gan

0,1047 Den er uf daz menſche truc
0,1048 Do ſich d͛ ſteín vz irwuc
0,1049 Von diſſes berges ſlozze
0,1050 Die tuueliſche kozze
0,1051 Wolde er gar v͛terben
0,1052 Vnd ím den menſchen erben
0,1053 Diſſen ſteín dauíd kante
0,1054 Geiſtlichen er en nante
0,1055 Eínez vullemvndis ſteín
0,1056 Creftic groz er ím irſcheín
0,1057 Dar uf ovch petrus ſprichet
0,1058 Mit lere er ín bríchet
0,1059 Aller criſtenheit gemeín
0,1060 Criſtus iſt der ſelbe ſteín
0,1061 Der von marien entſproz
0,1062 I re kuſcheit níe entſloz
0,1063 Sie bleib mait íuncvrov reíne
0,1064 Tochter mvter ſie eíne
0,1065 I ſt gotis. wand ſie gab [kleit]
0,1066 Gote ín warer menſcheít
0,1067 Ane bruch vollenkvmen
0,1068 Dirre ſteín konde drvmen
0,1069 Vil gar des tuuels gewalt
0,1070 Nach diſſes ſteines zvhalt
0,1071 Wuchs er zv eínem berge
0,1072 I rvullende an erge
0,1073 Vber al daz ertríche
0,1074 I ch meíne crefteclíche
0,1075 Sal vnſer gelovbe ſten
0,1076 Al die werlt alvm̄e gen
0,1077 Wand er ſtarc geveſtent iſt
0,1078 Vf den ſteín gar ane liſt
0,1079 Svndir mit gotís warheít
0,1080 Petro wart ſo zv geſeít
0,1081 “Dv biſt eín ſteín ane zil
0,1082 Vf den ích nv buwen wil
0,1083 Gantz die míne criſtenheit
0,1084 Dienſtez ſal ſie mír gereít
0,1085 Weſen zv allen ziten”
0,1086 Man ſprichet noch vil wíten
0,1087 Heiden íuden vnbekart
0,1088 Doch ſo hat vns got gelart
0,1089 I n dem ewangelio
0,1090 Sprichet er zv vns alſo
0,1091 “Etliche ſchaf han ich noch
0,1092 Vz míme ſchafhuſe. doch
0,1093 Muz ich ſie vuren hín ín
0,1094 Daz eín ſchafhus mvge ſín

0,1095 Vnd eín hirte d͛ ir ſal
0,1096 Huten lieplich vber al”
0,1097 Ez wirt noch eín gelovbe
0,1098 I uden. heiden vil tovbe
0,1099 Werden alle gar bekart
0,1100 Zv dem gots gelovben zart
0,1101 Vor dem íungeſten tage
0,1102 Glich nach d͛ meíſtre ſage
0,1103 Bi diſſen ziten wil got
0,1104 Vns bereíten ane ſpot
0,1105 Eín riche vnv͛genclich
0,1106 Vrevde zierheít ewiclich
0,1107 Sol wir han. da ſundir wan
0,1108 Díe ím nach gevolget han
0,1109 Dort ín dem hímelriche
0,1110 Geſprochen wirt da “wiche
0,1111 Von mír dv armer ſunder
0,1112 I n daz tuuelliſche her
0,1113 Píne habe da mít not”
0,1114 Vns beware h͛re got
0,1115 Mit d͛ craft díner gotheit
0,1116 Suſt iſt die glos vz geleít
0,1117 Nv v͛nemet hie gewis
0,1118 Aber eíne bedutnís
0,1119 ICh vant noch an eíner ſtat
0,1120 Waz die ſule dutnís hat
0,1121 A n danyelis meínen
0,1122 Do er mvſte irſcheínen
0,1123 Den trovm deme kvnge hoch
0,1124 War vf ſich die ſule zoch
0,1125 Daz ſult ir hie horen nv
0,1126 Ez gehort wirdigen zv
0,1127 I ch meín werltlichen vurſten
0,1128 Die ſie hie lazen durſten
0,1129 Nach eren vnde landen
0,1130 Striten mít iren handen
0,1131 Vfdaz ſie vil írcriegen
0,1132 Lant landen vnd͛bíegen
0,1133 Vnd ouch daz ſie vil ſchone
0,1134 Walden des ríches crone
0,1135 Nabuchodonoſor die
0,1136 Behielt mít ſtriten alhie
0,1137 Manche zit vnde tage
0,1138 I n danýelis ſage
0,1139 Nante d͛ ſulen houbit
0,1140 Mit golde wol geloubit
0,1141 Sine gewalt darnach wart
0,1142 Perſen. meden. zv gekart

0,1143 Sie beduten vns vorwar
0,1144 Bruſt vnd arme ſilber var
0,1145 Von en ez ín criechen qᵃm
0,1146 Allexandro lobeſam
0,1147 Creftic was er. ſín gewalt
0,1148 Hert. vnd nach ere geſtalt.
0,1149 Nv hat ez ſich v͛ſtrichen
0,1150 Zv rome hín gewichen
0,1151 Ob allen landen gliche
0,1152 Nennet man romíſch riche
0,1153 I ſerín iſt ez genant
0,1154 Betwíngen ſal ez die lant
0,1155 Als ýſen tut allen hort
0,1156 Dar nach ſal ez kvmen vort
0,1157 Dem hímeliſchen gote
0,1158 Wand ez ín des gebote
0,1159 I ſt. vnde ſal drínne gen
0,1160 I n d͛ dutſchen hant beſten
0,1161 Wie lange des vínd ich nícht
0,1162 Scolaſtica die begicht
0,1163 I ch hoffe ez nicht wiche
0,1164 Got gebe vns ſín riche
0,1165 Vernemet hie zv dute
0,1166 Alt vnde iunge lute
0,1167 Von eíner ſul was guldín
0,1168 Gemachet groz vnde fín
0,1169 Zv eren priſe irkant
0,1170 Dem kvnge hie vor genant
0,1171 Drítte capitel diz iſt
0,1172 Hilf vns h͛re iḣv criſt
0,1173 Nabuchodonoſor nv
0,1174 Machen liez eín ſule zv
0,1175 Guldín ſechſzic claftern hoch
0,1176 Sechs eln ſich ir breite zoch
0,1177 Die ſatzte er ín daz lant
0,1178 Babylonis ſo genant
0,1179 Vf eín velt hín zv duram
0,1180 Als d͛ ſule wol gezam
0,1181 I ren eren zv lobe
0,1182 Gebieten er dar obe
0,1183 Liez vurſten. h͛ren. knechten
0,1184 Voýten. ſchefferen ſlechten
0,1185 Daz ſie quemen alle her
0,1186 Zv dirre ſul. nach d͛ ger
0,1187 Sínez h͛zen. vnd me
0,1188 Sie ſolden alle ín vle
0,1189 Begen vil wirdeclichen
0,1190 Eín hochzit vrvmelichen

0,1191 Der ſulen rot von golde
0,1192 Bikvniclicher holde
0,1193 Vil gar die vor beſanten
0,1194 Alvm̄e ſo hín ranten
0,1195 Nach dem daz en betagit
0,1196 Was. ouch wart en geſaget
0,1197 Von des kvnges creíeren
0,1198 Vber alle índen heren
0,1199 Die da ſtunden mit witzen
0,1200 Keín d͛ ſule antlitzen
0,1201 Swen ſie horten irſchellen
0,1202 Bvſunen. pfifen gellen
0,1203 Puken. harfen. lobelich
0,1204 So ſolden ſie alle glich
0,1205 Nahen d͛ ſule treten
0,1206 Mit wirden ſie an beten
0,1207 Wer daz nicht tete zv hant
0,1208 Der ſolde werden v͛brant
0,1209 I n eíme oven heízen
0,1210 Gluende von vueres beízen
0,1211 An dírre worte ende
0,1212 Wart eín ſchal vil behende
0,1213 Donende da vber al
0,1214 Secht do gienc ez an den val
0,1215 Niderwert zv d͛ erden
0,1216 I eclich man was begerden
0,1217 I rvullen des kvnges wort
0,1218 E er wurde da irmort
0,1219 Odir líde keíne not
0,1220 Alſo vluhen ſie den tot.
0,1221 doch hatten ſich írwegē
0,1222 Drí gar erliche degen
0,1223 Des todes wand ſie wolden
0,1224 Nicht betten als ſie ſolden
0,1225 Die ſule an. ſundír got
0,1226 Erten ſie. vnd des gebot
0,1227 Von en wart gehalden da
0,1228 Beſait wurden ſie darna
0,1229 Keín dem kvnge vm̄e daz
0,1230 Wie ſie weren harte laz
0,1231 Síme gebote werde
0,1232 Wand ſie nícht hie die erde
0,1233 Hetten geſucht mít veníen
0,1234 Glich d͛ grozen meníen
0,1235 Síner ſule zv eren
0,1236 I r gebete zv keren
0,1237 Vnde weren doch irkorn
0,1238 Der ſtat babylon bevorn

0,1239 Weſen von des kvnges hant
0,1240 Darzv ouch die ſelben lant
0,1241 Weren en gar vnd͛tan
0,1242 “I uden ſínt die ſelben man”
0,1243 Spᵃchen vorwar die heíden
0,1244 Diſſen drín da zv leíden
0,1245 Die ſie hatten beſaget
0,1246 Nitlichen vnd geíaget
0,1247 Vf ir aller vnvrvmen
0,1248 Secht d͛ kvníc was kvmen
0,1249 Da von ín víl grozen zorn
0,1250 Beſante die wol geborn
0,1251 Hiez ſie kvmen vor ſich ſten
0,1252 Riſchlich ín ſín ovgen gen
0,1253 Nabuchodonoſor ſpᵃch
0,1254 Zv ſydrach vnde myſach
0,1255 Vnd ouch zv abdenago
0,1256 Gar grímmeclichen alſo
0,1257 “ach wie ſere ir ſnabit
0,1258 An mín gote ir habit.
0,1259 Dekeínen gelouben zwar
0,1260 Dar zv an die ſule clar
0,1261 Von golde wol gemachet
0,1262 Vwer gemvte ſachet
0,1263 Swen die buſvnen ſchallen
0,1264 Daz uch danne eín vallen
0,1265 Bereit ſi zv d͛ erden
0,1266 Míner ſulen vil werden
0,1267 Breítende ir lob wite
0,1268 Ouch ín d͛ ſelben zite
0,1269 Betet ſíe an ſundir wícht
0,1270 Tvt ir míns gebotis nicht
0,1271 Alzvhant muzet ir dort
0,1272 I n des gluenden ovens bort
0,1273 Geſtozen werden harte
0,1274 Wo iſt die wid͛ parte
0,1275 Eínes gotis ie bekant
0,1276 Der uch hie von míner hant
0,1277 L oſe. vnd von míner macht”
0,1278 Mýſach ſýdrach wol bedacht
0,1279 Spᵃchen vnd abdenago
0,1280 Alſo keín des kvnges dro
0,1281 “Wír muzen dich beſcheiden
0,1282 O kvníc ín den leiden
0,1283 Díner vrage vollenclich
0,1284 Got vnſer h͛re gutlich
0,1285 Mac vns irloſen dem wír
0,1286 Getruwen. nach ſíner gir

0,1287 Von dínen handen vreyſen
0,1288 Vnd von des ovens reyſen
0,1289 Tet er ſín nícht zv d͛ ſtunt
0,1290 Kvnic. ſich ſo ſi dir kvnt
0,1291 Daz wir doch nicht ín noten
0,1292 Gelovben dínen goten
0,1293 Noch die ſule beten an
0,1294 Daz wízze gar sund͛ wan”
0,1295 Do diz d͛ kvníc horte
0,1296 Er qᵃm ín zornís orte
0,1297 Brímmende er v͛karte
0,1298 Alle varwe d͛ arte
0,1299 Keín diſſen íungelíngen
0,1300 Balde gebot er ſpríngen
0,1301 So hín den ouen gluen
0,1302 Siben ſtunt en me mven
0,1303 Dan /e/ ſín gewonheit was
0,1304 Vnd irhitzen míchels bas
0,1305 Darzv hiez er den kínden
0,1306 Vuze vnd hende bínden
0,1307 Mit ſtarken ſtricken grozen
0,1308 Vnd ín den ouen ſtozen
0,1309 Gecleidet mít írn cleiden
0,1310 Zv hant die argen heiden
0,1311 Wurfen ín den oven ſie
0,1312 Gotis engel ouch alhie
0,1313 Mit en ín den ouen qᵃm
0,1314 Vnd warf vz des vueres vlam
0,1315 I n grozer hitze walle
0,1316 Toete ez diſſe alle
0,1317 I ch meíne des kunges man
0,1318 Die den kínden hiegetan
0,1319 Hatten leide vnde not;
0,1320 Den wart dirre grímme tot
0,1321 I doch ſydrach myſach do
0,1322 Sazen. vnd abdenago
0,1323 Vrolichen ín dem oven
0,1324 Begonden ſie got loven
0,1325 Wirdeclichen ane we
0,1326 Reichten ím die íre vle
0,1327 Abdenago d͛ ſtunt vf
0,1328 Gar an allerleýe guf
0,1329 Priſende gotís guͤte
0,1330 Da ín des ovens gluͤte
0,1331 Er ſpᵃch vil lieber here
0,1332 Got vnſer vetre ere
0,1333 Gebenediet biſtv
0,1334 Gelobet ſi al dar zv

0,1335 Dín name ewiclichen
0,1336 Wand dv ie ſteteclichen
0,1337 Gerecht biſt an díner tat
0,1338 Swie vns die begriffen hat
0,1339 Al díne werc ſín bekant
0,1340 Vollenkvmen war genant
0,1341 I ſt dín gerichte ſtete
0,1342 Waz dv vns h͛re tete
0,1343 Vnd irl͛m d͛ ſtat
0,1344 Die vnſer vetre an trat
0,1345 Von rechte tete dv daz
0,1346 A n vns d᷑ch d͛ ſvnden haz
0,1347 Geſundet han wir keín dir
0,1348 Sere. nach des h͛zen gír
0,1349 Vluhe wir dich h͛re got
0,1350 Widerzeme dín gebot
0,1351 Was vns ín vnſern oren
0,1352 D᷑ daz han wir v͛loren
0,1353 Dich h͛re nv. wan dv vns
0,1354 Haſt gegeben ín vngvns
0,1355 Der vnſchonenden heiden
0,1356 Ouch deme kvnge leiden
0,1357 Argen vnde vil ſnoden
0,1358 Aller tugende oden
0,1359 Nv ſi wir gar v͛drucket
0,1360 I n ſchemde hie gebucket
0,1361 Smaheít mvze wir liden
0,1362 Díne knechte vns míden
0,1363 Sam eín abtrunníge diet
0,1364 Svndenhalb vns daz geſchiet
0,1365 Herre got wir bitten dich
0,1366 Zvtz vns lieblich wid͛ ſich
0,1367 Vnd la dínen zorn v͛gan
0,1368 Daz wir icht ſín vnd͛tan
0,1369 Ewiclich d͛ heiden macht
0,1370 Hebe vns vz írme ſchacht
0,1371 Nicht zvch díne barmvnge
0,1372 Von vns ín zornís ſprvnge
0,1373 Svnd͛ gedenke d͛ /e/
0,1374 Die dv hattez mit vns /e/
0,1375 Gar liebende ín zv pflicht
0,1376 Zv ſtrovwe vns h͛re nícht
0,1377 D᷑ch willen abrahamen
0,1378 Ýſaac iacobis ſamen
0,1379 Gelobtez dv zv meren
0,1380 Groze vrucht an ſi kerē
0,1381 Glich ſternen vnd dem gríeze
0,1382 Des merez aller vlieze

0,1383 Doch ſi wir ín diſme zil
0,1384 Cleíner dan die heiden vil
0,1385 A n geſlechten d᷑ch torheit
0,1386 Níemant iſt d͛ dir gereit
0,1387 Muge zu dienſte geſín
0,1388 Biſchof und vurſten mít ín
0,1389 P̸pheten opfer ſangen
0,1390 Welcherleie man langen
0,1391 Welde díner wirdekeit
0,1392 Daz dín zorn wurde geleit
0,1393 Werden keín uns ín gedult
0,1394 Sund͛ die unſe unſchult
0,1395 Muz brengen demutikeit
0,1396 Sunde weſen darzu leit
0,1397 Ruwiges h͛zen beſtan
0,1398 Suſt wiltu h͛re entpfan
0,1399 Uns zu genaden dínen
0,1400 Nach unſern grozen pínen
0,1401 Me danne d᷑ch keíne vrucht
0,1402 Die man brechte díner zucht
0,1403 Opfernde ín ſuzekeit.
0,1404 Entpfach h͛re nu gereit
0,1405 Unſer andacht írleſen
0,1406 Laz ſie den ougen weſen
0,1407 Behegelichen hute
0,1408 Wand allerleye lute
0,1409 Mugen ſín ane gruwen
0,1410 Ane die dir getruwen
0,1411 Sich h͛re wir volgen dir
0,1412 Gar ín unſers h͛zen gir
0,1413 Suche wir dín antlítze
0,1414 Gib h͛re uns die witze
0,1415 Hie loſende von hitze
0,1416 In unſern h͛zē ſitze
0,1417 Zu lobe díme namen
0,1418 Des wir noch níe írq\&1men
0,1419 Geſchant werden alle die
0,1420 Welche díne knechte hie
0,1421 Echten odir twíngen hart
0,1422 Ire gewalt ſi v͛kart
0,1423 Von dir vil lieb͛ h͛re
0,1424 Uf daz ſie dir die ere
0,1425 Geben unde lazen vort
0,1426 Ewiclichen ane ort
0,1427 Dirre worte achten nícht
0,1428 Iene heiden noch geſchicht
0,1429 Was en vor íren ougen
0,1430 Wie diſſe kínt ſo tougen

0,1431 Sazen ín des ovens glut
0,1432 Doch ſo warf dis ſelbe lut
0,1433 Hartz. pech. werc. kien. deſte me
0,1434 Merende d͛ kíndre we
0,1435 Da von ſich d͛ vlamme zoch
0,1436 Nun und vierzíc ellen hoch
0,1437 Uz dem oven vil heizen
0,1438 Er wart alūme beízen
0,1439 Mit brunſten des kunges man
0,1440 Die er bi dem oven ſtan
0,1441 Vant vil gewaldeclichen
0,1442 Den muſte hie entwichen
0,1443 Ir leben von vueres not
0,1444 Wen ez begreíf d͛ was tot
0,1445 Aber diſen kíndelín
0,1446 Tet d͛ vlamme keíne pín
0,1447 Gotis engel was mít ín
0,1448 Kumen ín den oven hín
0,1449 Vertreíp den vlammen vil gar
0,1450 Under d͛ heidenen ſchar
0,1451 Machte den oven kule
0,1452 Glich halb ín ſulcher vule
0,1453 Als eín wínt d͛ touwen let
0,1454 Und die erde hie beſpret
0,7361 An d͛ irwelunge zol
0,7362 Luter nach d͛ wiſe wol
0,7363 Verſucht ín vuerís beízen
0,7364 Die ſund͛ ſich ouch reízen
0,7365 Sere zu d͛ ubeltat
0,7366 Unv͛nemelichen grat
0,7367 Haben ſie algemeíne
0,7368 Zwo zít ver wiſchen reíne
0,7369 Swenne daz opfir blichet
0,7370 Zierheit mit ím entwichet
0,7371 Gar eýzam diz wuſten wírt
0,7372 Tuſent tage liecht v͛ſchírt
0,7373 Zwei hund͛t unde nunzíc
0,7374 Geboren iſt er ſelic
0,7375 Swer beítende bekumet
0,7376 Biz ſich die zal v͛drumet
0,7377 Alhie mít tuſent tagen
0,7378 Dar uf dri hund͛t iagen
0,7379 Ouch vumf und drizíc en zu
0,7380 Danyel mache dich nu
0,7381 Hín wid͛ an dín gemach
0,7382 Gelucke daz ſal gevach
0,7383 Walden d͛ tage ende
0,7384 Hie diz capitel wende

0,7385 Ja ſtet die síne gloſe
0,7386 Bluende ſam eín roſe
0,7387 In apocalipſi blic
0,7388 Zwenzíc des capitels ríc
0,7389 Beheldet ſie ín warheit
0,7390 Maria die reíne meit
0,7391 Helfe uns allen gliche
0,7392 Vrolich in gotis riche
0,7393 Swen uns daz leben entgat
0,7394 Diſſe rede hie bestat
0,7395 Nu iſt danyel geant
0,7396 Als man en beſchriben vant
0,7397 Hebreýſcher zungen wort
0,7398 Waz vur baz me wirt gehort
0,7399 Untz an diz buches ende
0,7400 Daz iſt uns vil behende
0,7401 Worden von rede gewis
0,7402 Hern theodocionis
0,7403 Da von blibe er hie ſtan
0,7404 Zu ſuſannen wil ich gan
0,7405 Und uch ſaýn wí ez geſchach
0,7406 Do man ſie velſchlich beſp\&2ch
0,7407 Drízend capitel díz iſt
0,7408 Hilf lieber h͛re iheſu criſt
0,7409 E z was in babylone
0,7410 Eín man an wírden ſchone
0,7411 Genant was er ioachím
0,7412 Zu wibe hie nam er ím
0,7413 Suſannam elchýe vrucht
0,7414 Schonen lib truc ſie ín zucht
0,7415 Da bi die gotis vorchte
0,7416 Des vatírs lere worchte
0,7417 Und d͛ muter die an ír
0,7418 Zíende ſie ín h͛zen gir
0,7419 Nach d͛e moyſí
0,7420 Gerecht waren ſie alhi
0,7421 Beide an allen ſachen
0,7422 Richtum wart bedachen
0,7423 Ioachým vil mechtíclich
0,7424 Na bi ím ſtunt lobelich
0,7425 Gepropfet eín boumgarte
0,7426 Zutz ím q\&1m manche parte
0,7427 Der íuden d᷑ch hubiſcheit
0,7428 Wírde was er an geleít
0,7429 Vil me danne dekeín man
0,7430 In dem iare ſach man han
0,7431 Geríchte zwene alden
0,7432 Got ſp\&2ch von írme walden

0,7433 Vormalis als ez geſchach
0,7434 Uz babýlone gevach
0,7435 Iſt geſprozzen die boſheit
0,7436 Von den eldeſten geleit
0,7437 Dem volke zu richteren
0,7438 Diſſe zwene geweren
0,7439 Quamen zu íoachýms hus
0,7440 Recht gaben ſie aldar us
0,7441 Durch daz wurden ſie geſucht
0,7442 Steteclichín und berucht
0,7443 Daz volc daz geríchtis pflac
0,7444 Alle zit uf mítten tac
0,7445 Swenne d͛ lute ſcharen
0,7446 Heimwert gewandert waren
0,7447 So gienc ſuſanna warten
0,7448 Hín ín den boumgarten
0,7449 Ires wirtes uf wunnen
0,7450 Die richter unv͛ſunnen
0,7451 Sahen ſie tegelichen
0,7452 Dort ín dem garten ſtrichen
0,7453 Da von quamen ſie ín luſt
0,7454 Vleiſchlicher lıbͤe akuſt
0,7455 Trugen ſie keín d͛ reínen
0,7456 Ir ſínne wart ſich leínen
0,7457 Niderwert und ir ougen
0,7458 Uf den ertbodím bougen
0,7459 Senende d᷑ch diſſe dínc
0,7460 Míden ſie des hímels rínc
0,7461 Mit ougen ſehen rechten
0,7462 Uf daz ſie icht gedechten
0,7463 An gerichtes rechtikeít
0,7464 Der liebe ſwert ſere ſneít
0,7465 Alhie die alden beide
0,7466 En brachte liebe leide
0,7467 Itweder ín dem h͛zen
0,7468 Leit bítterlichen ſmertzen
0,7469 Dekeínen torſte entwenen
0,7470 Dem andren hie ſín ſenen
0,7471 Vor ſchemden ſulches willen
0,7472 Wand ieclicher ín ſtillen
0,7473 Gedachte gantz volbríngen
0,7474 Al ſínes herzen ríngen
0,7475 Liſtlich an d͛ vil guten
0,7476 Sie was ín iren huten
0,7477 Tegelich uf eín ſpehen
0,7478 Ob ſie wurde geſehen
0,7479 Irgent heímelichen ſtan
0,7480 Einer ſprach den andern an

0,7481 Gewir heím ez iſt nu zít
0,7482 Ezzens. ſecht da gienc beſit
0,7483 Ieclicher ſich zu tucken
0,7484 Geſamnet da ín rucken
0,7485 Wurden ſie an eíne ſtat
0,7486 Vrage zwiſchen en do trat
0,7487 Waz íe d͛ man da ſchufe
0,7488 Bekant ane gerufe
0,7489 Wart under en die sachē
0,7490 Entzwiſchen ſie do machen
0,7491 Begunden die eínunge
0,7492 Swíe diſſe vrowe íunge
0,7493 Queme en zu beſtricken
0,7494 Suſt wurden ſie ſich ſchicken
0,7495 Eigenlich zu den ſunden
0,7496 Daz ſie ſie eíne vunden
0,7497 Die wile daz ſie warten
0,7498 D͛ reínen ſuzen zarten
0,7499 Pruvende hie tegelich
0,7500 Um eín zit bequemelich
0,7501 Do geſchach daz ſie gemeit
0,7502 Gienc nach írre gewonheit
0,7503 Dort ín des gartín ouwen
0,7504 Eíne mít zwen íuncvrouwen
0,7505 Gar ane valſche ſínne
0,7506 Uf daz ſie ſich dar ínne
0,7507 Irwuſche wand ez was heíz
0,7508 Den ſomer. da von ſich vleiz
0,7509 Badíns daz vil reíne wib
0,7510 Sulcher zit den íren lib
0,7511 Allez uber eínen tac
0,7512 Odir wen d͛ drítte lac
0,7513 Heímelich ſtunt d͛ ſitte
0,7514 Niemant was en da mítte
0,7515 Sundir die zwene alden
0,7516 Liſtlich vor en behalden
0,7517 Schowende die vil reíden
0,7518 Sie ſp\&2ch zu íren meíden
0,7519 Holet mir die ſalbe nu
0,7520 Und daz ol. ouch ſliezet zu
0,7521 Des boumgarten gahe
0,7522 Biz daz ich mích getwahe
0,7523 Idoch in dirre geſchicht
0,7524 Weſte ſie d͛ alden nicht
0,7525 Alda bi ir v͛holen
0,7526 Do ſie die dínc bevolen
0,7527 Hatte ſuſt d᷑ch ir gemach
0,7528 Diz geheiz vil gar geſchach

0,7529 Riſchlich von íren dirnen
0,7530 Geſlozzen wart mít vírnen
0,7531 Daz tor mít ſíme rigle
0,7532 Heímwert d᷑ch eíne ſtigle
0,7533 Sprungen die meide gevach
0,7534 Bríngen ſwaz ir vrowe ſp\&2ch
0,7535 Da bevor. nach en zu hant
0,7536 Wurden die alden gewant
0,7537 Greſlich an diſſe reíne
0,7538 Sprechende wir ſínt eíne
0,7539 Itzunt hie bi eín ander
0,7540 Ouch des garten ínwand͛
0,7541 Iſt v͛rigelt vil harte
0,7542 Unſer mac níeman warte
0,7543 Genemen mít v͛dieben
0,7544 Wir ſínt vleiſchlicher lieben
0,7545 Entprant ín díner gere
0,7546 Dar umme uns gewere
0,7547 Dínes libes ſundir haz
0,7548 Wirdestu keín uns des laz
0,7549 So wizze daz wír uf dich
0,7550 Zugen beide ſulch begich
0,7551 Wie zu dir eín íungelínc
0,7552 Were uf unkuſche dínc
0,7553 Kumen. da von hettes du
0,7554 Gelazen die juncvrowē nu
0,7555 Von dir ín dírre ſtunde
0,7556 Suſanna die begunde
0,7557 Sufzen. da bi ſus ſprechen
0,7558 Sorge itzunt mích brechen
0,7559 Hín unde her mít quele
0,7560 Ich enweiz waz ich wele
0,7561 Tu ich diz daz iſt mín tot
0,7562 Lazende wirt mír hie not
0,7563 Entſten von uwer gewalt
0,7564 Bezzer íſt daz ich gezalt
0,7565 Werde ín menſchlichen pranc
0,7566 Ane tat. wen daz ich cranc
0,7567 Stunde vor gotis blicken
0,7568 Von diſſer ſunde ricken
0,7569 Vol endene dar nach vloz
0,7570 Uf hulfe eín ſtímme groz
0,7571 Hie uz ſuſannen munde
0,7572 Glich ir mítte begunde
0,7573 Donen d͛ alden bleken
0,7574 Keín ír. doch wart ſich neken
0,7575 Der pforten die vil gute
0,7576 Creftlich des rigels hute

0,7577 Brach ſie an deme garten
0,7578 Ir knechte liefen warten
0,7579 Uz d͛ tur ires huſes
0,7580 Waz jemerliches ſuſes
0,7581 Sich irhube en ſo na
0,7582 Die alden begundē da
0,7583 Sagen ſmeheliche tat
0,7584 Alzu hant ſie al an trat
0,7585 Leide. d᷑ch die rede hie
0,7586 Wand man da vor hatte níe
0,7587 Vernumen von ſuſannen
0,7588 Eíns ſulchen laſtírs wannen
0,7589 Tragen in lobis wage
0,7590 An deme andren tage
0,7591 Do daz volc geſamnet was
0,7592 In íres wírtes palas
0,7593 Joachíms do quamen gen
0,7594 Jene. die ſo hie v͛ſten
0,7595 Solden mít gerechtikeit
0,7596 Vol was ir ſínne boſheit
0,7597 Wíe ſie ſuſannen echten
0,7598 Mit rede. unde brechten
0,7599 Den tot keín írme leben
0,7600 Dem volke wart gegeben
0,7601 Gebot von en ſulcher wort
0,7602 Sendít zu ſuſannen dort
0,7603 Helchye tochter benant
0,7604 Huſvrou ioachýms irkant
0,7605 Daz ſie kume vor uns her
0,7606 Balde wurden diſe mer
0,7607 Gebracht an daz reíne wib
0,7608 Sie geſtalte íren lib
0,7609 Vor díe richtere eben
0,7610 Ez waren ír beneben
0,7611 Vater muter íre kínt
0,7612 Omen. mage. ſwaz d͛ ſínt
0,7613 Clagende ín den ſtunden
0,7614 En mítte ouch die kunden
0,7615 Sach man ir zere gíezen
0,7616 Vil ougen wazzer liezen
0,7617 Um ſuſannen ungemach
0,7618 Behullet ín wímpils vach
0,7619 Waren d͛ zarten blicke
0,7620 D᷑ch daz. daz iemant ſtricke
0,7621 Gewunne von irme bren
0,7622 Níetlich was ſie an zu ſen
0,7623 Schone ín rechter varwe
0,7624 Man horte ir zu harwe

Referenzkorpus Mittelhochdeutsch v2.0 (https://linguistics.rub.de/rem) 36

https://linguistics.rub.de/rem


M538: (Buch) Daniel Diplomatischer Lesetext

0,7625 Sprechen díe valſchen alden
0,7626 Nemet des ſloýers valden
0,7627 Hín wec lat ſie bloz beſtan
0,7628 Sufzen weínen hub ſich an
0,7629 Starc vloz d͛ trene vlute
0,7630 Doch was ir daz gemute
0,7631 Gerínget ín gotis troſt
0,7632 Als ſie wurde noch irloſt
0,7633 B i d͛ wile ſtunden uf
0,7634 Die zwene richter ín guf
0,7635 Undir des volkes ſcharen
0,7636 Und leíten zu volvaren
0,7637 Ir beider hende ſchírbel
0,7638 Hín uf ſuſannen wirbel
0,7639 Sprechende bede alſuſt
0,7640 Wir giengen eíne d᷑ch luſt
0,7641 In diſſes garten owen
0,7642 Do q\&1m mít zwen íuncvrowen
0,7643 Diſſe vrowe ouch dar ín
0,7644 Von en wart daz pfortelín
0,7645 Geſlozzen ín den ziten
0,7646 Sie ſante von ír ſíten
0,7647 Beide meide dar nach q\&1m
0,7648 Zutz ír eín íunc manníſnam
0,7649 Des wir vore nícht enſan
0,7650 Libes luſt wurden ſie han
0,7651 Unkuſchlich mít eínandír
0,7652 Unſers geſichtes wandir
0,7653 Mercte vil wol die boſheit
0,7654 Uz d͛ lagen en geleit
0,7655 Dort ín des garten winkel
0,7656 Streckende unſer ſchínkel
0,7657 Begunde wir uns riſchen
0,7658 En kegen uf irwiſchen
0,7659 Mit eín andir an d͛ tat
0,7660 Der íungelínc ſínen pfat
0,7661 Schicte uns zu entpflihen
0,7662 Er wart ſich ſere zihen
0,7663 So hin zu des garten tur
0,7664 Drate wiſchte er hín vur
0,7665 Wand er unſer ſterker was
0,7666 Loufens wurde wir vil las
0,7667 Da von mochte wir ſín nicht
0,7668 Begrifen. nach d͛ geſchicht
0,7669 Vienge wir diz vrowelín
0,7670 Manende daz ſíe uns ſíchin
0,7671 Machte wer d͛ íunge man
0,7672 Were. d͛ uns da entran

0,7673 Nicht wolde ſie en melden
0,7674 D͛ dinge die hie zelden
0,7675 Si wir gezuge vorwar
0,7676 Daz volc en geloubte gar
0,7677 Dirre geſchichte wiſen
0,7678 Swen ſíe waren ír gríſen
0,7679 Pfleger gerichtes da bi
0,7680 Eín urteil lief von en vrí
0,7681 Uber ſuſannen leben
0,7682 Rufen wart ſie en eben
0,7683 Grozer ſtímme ín d͛ not
0,7684 O h͛re ewiger got
0,7685 Dem da nicht v͛borgen iſt
0,7686 Bekennende du hie biſt
0,7687 Eygenlichen alle dínc
0,7688 E dan en wirt urſprínc
0,7689 Gegeben mít entzaben
0,7690 Du weizt wol da ſie haben
0,7691 Gezuget velſchlich
0,7692 Lieber h͛re da von ſich
0,7693 Wie mín lib nu wirt irmort
0,7694 Wen ich níe d͛ dínge dort
0,7695 Begienc die ſie han geſeít
0,7696 Uf mich und uz geleit
0,7697 Boſlich ín irme grímme
0,7698 Got horte diſſe ſtímme
0,7699 Vruntlich wand ſie en rurte
0,7700 Als man ſuſannen vurte
0,7701 Zu toèten an dem wege
0,7702 Irquicte gotis pflege
0,7703 Eines iungen kindes geíſt
0,7704 Danyel was im geleit
0,7705 Sin name en zu nennen
0,7706 An ím wart man irkennen
0,7707 Luten ruf mít den worten
0,7708 Ich bin an allen orten
0,7709 Unſchuldic ires blutes
0,7710 Daz volc vil gahes mutes
0,7711 Trat hin zu dem kínde na
0,7712 Sage uns ſp\&2chen ſie da
0,7713 Waz rede haſtu getan
0,7714 Ez ſtunt mítten und began
0,7715 Antworten ane helen
0,7716 So tūmen iſrahelen
0,7717 Richtet hie ſundir ſínne
0,7718 Nicht merkende da bínne
0,7719 Ob die rede in warheít
0,7720 Beſte die da wirt gebreit

0,7721 Clagende war benumet
0,7722 Suſt habit ír v͛tumet
0,7723 Urteilende die tochter
0,7724 Iſraheliſcher lochter
0,7725 An hengende ínſlichte
0,7726 Get wid͛ zu gerichte
0,7727 Valſchen gezuc haben ſie
0,7728 Getan uf die vrowe hie
0,7729 Swechende íre wírde
0,7730 Allez volc ín begírde
0,7731 Karte wid͛ alzuhant
0,7732 Koſen man die alden vant
0,7733 Keyn danyelis wiſheit
0,7734 Kum mítte ſitze gemeít
0,7735 Zwiſchen uns unde gib recht
0,7736 Dir hat got v͛ligen ſlecht
0,7737 Alhie des ald͛es ere
0,7738 Daz kínt ſp\&2ch ane lere
0,7739 Teilet ſie an zwo ſiten
0,7740 Nicht nahe ſundir witen
0,7741 Secht ſo mac man und͛ ín
0,7742 Vínden. des ich richter bín
0,7743 Horende eine ſtunden
0,7744 So wirt die warheít vunden
0,7745 Nach dirre zweier ſcheiden
0,7746 Wart danyel d͛ leiden
0,7747 Eínen rufen unde ſp\&2ch
0,7748 Snodis. aldir. da bi ſwach
0,7749 Des lebens díner tage
0,7750 Hie iſt d͛ ſunden vlage
0,7751 Kumen die du haſt da vor
0,7752 Getan. ín gewaldis spor
0,7753 Richtende unzímelich
0,7754 Verdrucket iſt hie d᷑ch dich
0,7755 Der reíne zu aller zit
0,7756 Loufen liſeſt du beſit
0,7757 Den boſen mít gebrechte
0,7758 Swie got doch ſp\&2ch vil ſlechte
0,7759 Nicht toète den gerechten
0,7760 Die guten las nicht ſchechten
0,7761 Keíner wis. nu ſage an
0,7762 Under welches boumes plan
0,7763 Sp\&2chen ſie en entzwiſchen
0,7764 Er sp\&2ch ich ſach ſie míſchen
0,7765 Rede bi d͛ criechen boum
0,7766 Niden uf d͛ erden ſoum
0,7767 Wart ir gelubde vol ant
0,7768 Do ſp\&2ch danyel zuhant

0,7769 Unwar haſtu nu geſaít
0,7770 In dín houbt. da von dich iaít
0,7771 Gotis engel wand d͛ hat
0,7772 Genumen von ím den rat
0,7773 Urteilende dín leben
0,7774 Dich wil er howen eben
0,7775 Von eín ander. ewec gienc der
0,7776 Man rufte do ieme her
0,7777 Zu deme sp\&2ch d͛ íunge
0,7778 O chanaanis zunge
0,7779 Geborn. und nicht von iuda
0,7780 Fíne schone hat dich da
0,7781 Betrogen ouch die gere
0,7782 Verkarte vil gewere
0,7783 Din h͛ze mit dem willen
0,7784 Suſt tatet ir in ſtillen
0,7785 Gewalt den tochtern vorwar
0,7786 Uz d͛ iſrahelen ſchar
0,7787 Swen die horten uwer wort
0,7788 Vor vorchten wart ez gehort
0,7789 Bejehende uch da mitte
0,7790 Dirre ſuntliche ſitte
0,7791 Was íude tochter wider
0,7792 Sie enwolde nicht níder
0,7793 Legen die gotis vorchte
0,7794 Da von ſie nicht enhorchte
0,7795 Uwer mutendē boſheit
0,7796 Nu bekenne ín warheit
0,7797 Wie hiez d͛ boum da dír wart
0,7798 Schínber dirre zweier vart
0,7799 Koſende durch ſnode luſt
0,7800 Hín wid͛ ſp\&2ch er alſuſt
0,7801 Eín ſle dorn ſchuf en gemach
0,7802 Danyel do abir ſp\&2ch
0,7803 Diſſe rede die nu louft
0,7804 Iſt ouch unwar ín dín houft
0,7805 Kumen uz dínem munde
0,7806 Híe ſtet ín dirre ſtunde
0,7807 Keín dir gotis engel clar
0,7808 Habende eín ſwert vil bar
0,7809 Uf daz er dich ſla entzwei
0,7810 Uch toètende zuhant ſchrei
0,7811 Allez volc. ín ſtímme groz
0,7812 Lobende den got d͛ loz
0,7813 Machet die ím getruwen
0,7814 Glich wurden ſie ſich gruwen
0,7815 Jenen zwehen richteren
0,7816 Rechtes keín en begeren

0,7817 Wand danýel ſie vunden
0,7818 Hatte. ouch ub͛wunden
0,7819 Uz irem munde geſeit
0,7820 Valſchen gezuc und geleit
0,7821 An irem eben criſten
0,7822 Man tet en ſund͛ vríſtē
0,7823 Als ſie hatten hie getan
0,7824 Boſlich des muſte irgan
0,7825 Uber ſie eín gerichte
0,7826 Als ez die ehe tichte
0,7827 Moýſi d͛ ſie gebot
0,7828 Bede liden ſie den tot
0,7829 Mit bitterlicher vlage
0,7830 Irloſt wart an dem tage
0,7831 Unſchuldic blut. ouch eín lib
0,7832 Helchýas unde ſin wib
0,7833 Sp\&2chen gote irgebet
0,7834 Umme daz er hulfe tet
0,7835 Susannen írme kínde
0,7836 Joachým ir wírt línde
0,7837 En mítte dancte ſere
0,7838 Wunne prís lob und ere
0,7839 Saíten ím ouch ir vrunde
0,7840 Daz ſie d͛ boſen ſunde
0,7841 Mut noch willen níe gewan
0,7842 Danýelen wart man han
0,7843 Grozer wirde vurbaz me
0,7844 Bi d͛ zit víel ouch in we
0,7845 Astiages d͛ kuníc
0,7846 Sterbende nam er hie níc
0,7847 Menſchlich an ſíme leben
0,7848 Begraben wart er eben.
0,7849 zu ſínen vetren alda
0,7850 Cyrus d͛ entpfienc darna
0,7851 Gewaldeclich die crone
0,7852 Persen lant ím ouch ſchone
0,7853 Was und͛tan ub͛ al.
0,7854 zu ím ín des riches ſal
0,7855 Nam er mít uzírwelen.
0,7856 den wiſen danýelen
0,7857 D᷑ch die vorbesichtikeit
0,7858 Im wart da von hie bereít
0,7859 Ere mancherhande wis
0,7860 Vor des kunges vrunt er prís
0,7861 Behielt ín des riches hus
0,7862 Diz capitel iſt nu us
0,7863 Vierzend capitel diz iſt
0,7864 Gnade he͛e Jhesu criſt

0,7865 Ein abgot was ouch irkant
0,7866 In d͛ babylonen lant.
0,7867 bel hiez er irre wiſe
0,7868 Dem gab man íe zu ſpiſe
0,7869 Tegelich zwelf wize brot
0,7870 Vierzic ſchaf den wín ſo rot
0,7871 Sechs cannen was die maze
0,7872 Bi dirre pfrunde ſaze.
0,7873 geloubete hie an ín
0,7874 D͛ kuníc. des was ſín ſín
0,7875 Uf en v͛vlizzen ſere.
0,7876 irbítende ím ere
0,7877 Richlichen alle tage.
0,7878 mit des gebetes wage
0,7879 Daz er im zu wírden tet
0,7880 Danyel hielt ſin gebet
0,7881 Gote síme h͛ren ho
0,7882 Zutz ím ſ \&2ch d͛ kuníc ſo
0,7883 D᷑ch waz lobeſtu nicht bel
0,7884 Im antworte danyel
0,7885 Gelouben ich nícht wende
0,7886 Keín goten die hie hende
0,7887 Machen. ſundír in den got
0,7888 Des leben an allen ſpot
0,7889 Ewic iſt und ſelbe hat
0,7890 Gemachet des hímels grat
0,7891 Erden bodím ouch dar zu
0,7892 Er weldet ín ſíner ru.
0,7893 aller c͛aturen ſíg
0,7894 Hín widir ſ \&2ch d͛ kuníg
0,7895 Dunket dich nicht daz bel ſi
0,7896 Lebende eín got vri.
0,7897 od͛ ſieſtu nícht wi vil
0,7898 Sín munt aller tage zil
0,7899 Izzet trínket hie gevach
0,7900 Lachende hín wid͛ ſ \&2ch
0,7901 Do danyel gar vruntlich
0,7902 O kuníc nícht írre dich
0,7903 Dirre abgot iſt vorwar.
0,7904 bínnen hor uzwendic clar
0,7905 Erín. un̄ izzet nícht
0,7906 Alzu hant d᷑ch die geſchicht
0,7907 Wart d͛ kuníc zornís vol
0,7908 Rufen hiez er rechter dol
0,7909 Den pflegern des abgotis
0,7910 Sprechende zutz en drotis
0,7911 Ir enſaget mir gliche
0,7912 Swer diſſe ſpiſe riche

0,7913 Ezze. ſecht ſo ſterbet ir
0,7914 Abir wirt von uch hie mír
0,7915 Bewiſet daz ſich vute.
0,7916 da mítte bel ſo wute
0,7917 Ich danyelen leben.
0,7918 getotít wirt er eben
0,7919 Umme daz wan er en hat
0,7920 Beret. danyel ſuſt bat
0,7921 Kuníc alle díne wort.
0,7922 ſullen gen daran vort
0,7923 Ub͛ uns uf irvarē.
0,7924 ſecht belis pfleg͛ warē
0,7925 Sibenzic und íre wib
0,7926 Sundir kínd͛ die ir lib
0,7927 Zilende gab ane zal
0,7928 Dar nach q\&1m ín belis ſal
0,7929 Zierlich der kuníc werde
0,7930 Ouch danýel ín gerde
0,7931 Gienc mít ím von h͛zen vro
0,7932 Belis prieſtre ſ \&2chen do
0,7933 Nu ſich kuníc wir gen us
0,7934 Setze ſpiſe ín diz hus
0,7935 Wín da bi ſluz zu die tur
0,7936 Lege dín peſchot da vur
0,7937 Unde kum morgen wid͛
0,7938 Víndeſtu die koſt ſider
0,7939 Von belín nícht uf gezzen
0,7940 So welle wir v͛mezzen
0,7941 Liden ſchemelichen tot
0,7942 alhí od͛ diſſe not
0,7943 Muz danýel voltragen
0,7944 Wand er mit lugen ſagen
0,7945 Uf uns g͛ne brechte haz
0,7946 Bi d͛ wile wart ie baz
0,7947 Prueven danyel die hol
0,7948 Under deme tiſche wol
0,7949 Die ſie hatten gemachet
0,7950 Vil heímelich bedachet
0,7951 En zu gehen uz und ín
0,7952 Verzernde brot vleiſch den wín
0,7953 Swen ez vor den abgot q\&1m
0,7954 Sulcher wis man ez ím nam
0,7955 Nach dirre pfleger uz gen
0,7956 Und d͛ kunic beln ſín len
0,7957 Selber hatte vor geleit
0,7958 Do gebot ín ſicherheit
0,7959 Danyel ſínen knechten
0,7960 Daz ſie ím aſche brechten

0,7961 Riſchlich unde ſtrouten die
0,7962 Unden ín den tempel hie
0,7963 Vor dem kunge uber al
0,7964 Dar nach rumten ſie den ſal
0,7965 Zu ſliezende vil harte
0,7966 d᷑ch des íngangís warte
0,7967 Sluc d͛ kunic vor daz toz
0,7968 Sín wachſzeichen. ſecht dar noz
0,7969 Des ſelben nachtis q\&1men
0,7970 Die pfleger allentſamen
0,7971 Wib kínd͛ en da mítte.
0,7972 als ſie ir vord͛ ſitte
0,7973 Larte. und v͛zerten gar
0,7974 Swaz d͛ kuníc hatte dar
0,7975 Dem abgote gegeben.
0,7976 vil vru des morgēs neben
0,7977 Gienc dem kunge danyel
0,7978 So hín zu des tempels hel
0,7979 Wartende keín ím do ſ \&2ch
0,7980 D͛ kunic ist nu kein ſwach
0,7981 Wurden an diſme zeichen
0,7982 Im wart danýel reichen
0,7983 Síne wort neýn ſp\&2ch er
0,7984 Uf ſloz d͛ kuníc ín ger
0,7985 Sehende uf den altar
0,7986 Luter ſtímme schrei er zwar
0,7987 Groz ſtet bel ín wirdekeit
0,7988 Bi ím iſt keíne valſcheít
0,7989 Bevunden ín den ſachen
0,7990 Ez wart danyel lachen
0,7991 Sere doch er umme vienc
0,7992 Den kuníc daz er nicht gíenc
0,7993 In den tempel uf eín ſpen
0,7994 Er ſ \&2ch h͛re du ſalt ſen
0,7995 Pruvelichen ſwes die pfat
0,7996 Mugen ſín díe vor dir ſtat
0,7997 Gebrechet uf dem tenne.
0,7998 ich ſe. un̄ bekenne
0,7999 Sp\&2ch d͛ kuníc vollen ant
0,8000 Vuzſtappen ſín mír irkant
0,8001 Manne wibe cleíner kínt
0,8002 Zornic wart er. da bi vínt
0,8003 Dirre prieſtre. und gebot
0,8004 Sie ím bríngen durch die not
0,8005 Machten ſie ím offenbar
0,8006 Sulche hol da íre ſchar
0,8007 Heímelich gienc ín daz hus
0,8008 Verzerende gar dar us

0,8009 Waz uf den tiſch wart geſant
0,8010 Toèten hiez do alzuhant
0,8011 Diſſe prieſtre d͛ kunic
0,8012 Wib kínt mít en ín amblic
0,8013 Lagen vil gar irſlagen
0,8014 Gewalt nach diſen vlagen
0,8015 Gab er danyle vort.
0,8016 ub͛ bel. do daz irhort
0,8017 Hatte d͛ vil reíne man
0,8018 Beln zu brechen er began
0,8019 Ouch ſínen tempel ſoren
0,8020 Umwerfende zuſtoren
0,8021 E z was ín d͛ ſelben zit
0,8022 Eín groz trache da beſit
0,8023 In d͛ ſtat zu babylon
0,8024 Geloubende was gewon
0,8025 An en d͛ ín woner ſín
0,8026 Zutz ím wolde zihen hín
0,8027 Der kuníc danýelen
0,8028 Er ſ \&2ch nu iſt keín velen
0,8029 Alhie mít abe brechen
0,8030 Du enmugeſt wol ſprechen
0,8031 Diz ſí eín lebender got
0,8032 Bete en an. ím do bot
0,8033 danyel die rede ſín
0,8034 Ich diene dem h͛ren mín
0,8035 Wand d͛ iſt got unde hat
0,8036 Ewic leben. diſme ſtat
0,8037 Todis ende uf gezalt
0,8038 Gib du mír kuníc gewalt
0,8039 Daz ích den trachen toͤte
0,8040 Im wirt des todes noͤte
0,8041 Von mír ane ſwert getan
0,8042 Dekeín wafen ſal en ſlan
0,8043 Geloube mir ſecht zuhant
0,8044 Sp\&2ch d͛ kunic díner hant
0,8045 Verlie ich den trachen.
0,8046 do wart danýel ſachen
0,8047 Zu ſamne pech. ſmaltz die har
0,8048 Sieden liez er diſſe par
0,8049 Unde machte uz d͛ grus
0,8050 Stucke dar nach er die mus
0,8051 Leite ín des trachen munt
0,8052 Dirre valant in d͛ ſtunt
0,8053 Irſtarb breſtende vil gar
0,8054 Do ſ \&2ch danýel nu dar
0,8055 Wen habet ir geeret
0,8056 Sín toèten unverſeret

0,8057 Die babylonen muete
0,8058 Leídic in zornís gluete
0,8059 Samenten ſie ſich drate
0,8060 Uf den kuníc. zu rate
0,8061 Giengē ſie almíttalle.
0,8062 ín eíme grozen ſchalle
0,8063 Riefen ſie d͛ kuníc iſt
0,8064 Under uns in kurtzer vriſt
0,8065 Worden eín íude vorwar
0,8066 Beln den liez er offenbar
0,8067 Storen. dar nach ín noèten
0,8068 Hiez er die prieſtre toèten
0,8069 Nu iſt d͛ trache irmort.
0,8070 reden ſie giengē vort
0,8071 Truchtlich vor den kuníc ſtan
0,8072 Schríende gib uns den man
0,8073 Vil balde d͛ beln nu hat
0,8074 Zu brochen. und da bi ſtat
0,8075 Schuldic an des trachen ſtrich
0,8076 Odir wir irtoèten dich
0,8077 Mit ſamt díme geſínde
0,8078 Als diſſe drowe ſwinde
0,8079 Horte d͛ kunic w͛de
0,8080 kein ím mit ungeberde
0,8081 Weſen d᷑ch getwanges ſín
0,8082 Gab er danyelen hín
0,8083 Irme willen und͛tan.
0,8084 níd͛ wurdē ſie en lan
0,8085 Unden in d͛ lewen gruft
0,8086 Drínne was er irre guft
0,8087 Sechs tage bi den lewen
0,8088 Ir waren ſiben even
0,8089 Tegelichen man en gab
0,8090 Zwene corpir und zwei ſchab
0,8091 Spiſende ſie da mitte
0,8092 Gebrechen wart d͛ ſitte
0,8093 Diſſe tage vor genant
0,8094 Keíne koſt wart en geſant
0,8095 D᷑ch daz danyel von ín
0,8096 Vrezzen wurde. zu gewín
0,8097 Was eín ꝓphete irkant
0,8098 Aldort in judee lant
0,8099 Abacuc was ſin name
0,8100 Dirre vil lobeſame
0,8101 Hatte eín muſel bereit
0,8102 Dar zu rerínde geleit
0,8103 Brot in eín eſchil. gezelt
0,8104 Q\%1m er ſo hín uf daz velt

0,8105 Tragende des libes nar
0,8106 Sínen medern. ím wart bar
0,8107 Gotis engel. d͛ ſuſt ſ \&2ch
0,8108 Brenge diz ezzen gevach
0,8109 Zu babýlon dirre vriſt
0,8110 Danyelen d͛ da iſt
0,8111 Geſant ín d͛ lewín zuc
0,8112 Im antworte abacuc
0,8113 H͛re ich geſach noch níe
0,8114 Babylon und ouch da bíe
0,8115 Weiz ich nicht d͛ tiere hol
0,8116 En begreif d͛ engel wol
0,8117 Obne bí síme hare
0,8118 Vurende en dar nare.
0,8119 ſo hín zu babylone
0,8120 Riſchlich. darzu vil ſchone
0,8121 Satzte er en uf den ſchacht
0,8122 Sínes geiſtes louf bedacht
0,8123 Schrei abacuc von d͛ want
0,8124 Entpfach diz ezzen geſant
0,8125 Dir danyel von gote
0,8126 Du biſt ſín rechter bote
0,8127 Dieneſtlichen ane wanc
0,8128 Lute danyel do ſanc
0,8129 H͛re got du haſt mín ruch
0,8130 Gedenkende zu geſuch
0,8131 Biſtu aller d͛ die dich
0,8132 Lieben. dar nach irhub ſich
0,8133 Vrolich danyel und az
0,8134 Gewidert gar ſundir laz
0,8135 Wart abacuc an ſin ſtat
0,8136 Von gotis engel. ez trat
0,8137 An dem sibendē tage.
0,8138 uf danyelis clage
0,8139 Neben die gruft der kuníc
0,8140 Werfende hín ſínen blic
0,8141 Nach ím do wart er ím kunt
0,8142 Sitzende vil wol geſunt
0,8143 Zwiſchen den lewen aldort
0,8144 Grozer ſtímme ſ \&2ch er vort
0,8145 Mechtic biſtu ſundir ſpot
0,8146 H͛re danyelis got
0,8147 Ewiclich. hie nach er liez
0,8148 En uz nemen. unde hiez
0,8149 Jene werfen ín den grunt
0,8150 Die er weſte eín urvunt
0,8151 Weſen danyelis not
0,8152 Endelich q\&1m en d͛ tot

0,8153 Rizende von den lewen
0,8154 Vor deme kunge even
0,8155 Sturben alle diſſe man
0,8156 Sulche wort hub er do an
0,8157 Koſende uf diſſe dínc
0,8158 Alle die d͛ werlde rínc
0,8159 Hat begriffen ín zu kumft
0,8160 Sullen vorchten in v͛numft
0,8161 Danyelis got vorwar
0,8162 Er iſt d͛ da offenbar
0,8163 Mac heilen und irloſen
0,8164 Betrubnís kan er oſen
0,8165 Wund͛ wirken mechteclich
0,8166 Erden bodím hímelrich
0,8167 Stet ím des zu gebote
0,8168 Wand er hat uz dem mote
0,8169 Gerucket d͛ vil vreiſen
0,8170 Lewen die drínne reiſen
0,8171 Den guten Danyelen
0,8172 Sich wil ouch abeſchelen
0,8173 Nu des capítels ende
0,8174 Hie ſine rede wende
0,8175 Vernemt mit uzlegunge
0,8176 D͛ gloſen bedutunge
0,8177 ch wíl abir gehen vort
0,8178 Gloſende uf diſſe wort
0,8179 Als ſie da vor ſin gehort
0,8180 Von bel. und des trachen mort
0,8181 Bel. iſt uns zu beduten
0,8182 Vras. d͛ itzunt den luten
0,8183 Semfter tut dan die maze
0,8184 D͛ trache iſt die ſaze
0,8185 Suntliches gutis gewín
0,8186 Daz alhie menſchlichen ſín
0,8187 Blendet uf zu v͛gezzen
0,8188 Gotis. almuſen. mezzen
0,8189 Veſper vaſten iſt ūmer
0,8190 Beten wachen iſt zu ſwer
0,8191 Den. die die zwei hie lieben
0,8192 Wer ſie von ím wil ſschieben
0,8193 Crefteclich. d͛ muz beten
0,8194 Bi criſto nahen treten
0,8195 So zihen ſie von ím ſit
0,8196 Davíd uf daz ſelbe quít
0,8197 Swelche gote getruwen
0,8198 Und veſte ín en buwen
0,8199 Den ſunden ſich híe tregen
0,8200 Die ſínt glich zu irwegen

0,8201 Sam d͛ berc ſýon nu iſt
0,8202 Vurchte nícht des tuvels liſt
0,8203 Brich den vraz toète daz gut
0,8204 Halt zu gote ſteten mu
0,8205 Wand du muſt noch geben zol
0,8206 Swerlich ín d͛ lewen hol
0,8207 Verſuchende dich noch baz
0,8208 Ob du keín den ſundē laz
0,8209 Werdeſt d͛ da ſiben ſín
0,8210 Toètlich. ſich da wirt dir ſchín
0,8211 Nutzende gotis ſpiſe.
0,8212 dir ich den prieſt͛ wiſe
0,8213 Wesen. des ꝓpheten hant
0,8214 Mit ím ſo wirt dir geſant
0,8215 Troſt ín d͛ ſunden kerkír
0,8216 Er ſprichet meſſe vor dír
0,8217 Seýnet eín brot wazzer wín
0,8218 Criſtes líb. ſín blut rot fín
0,8219 Wirt werlichen alda gar
0,8220 Diz muz er d͛ engel ſchar
0,8221 Wíl tragen. die da meden
0,8222 Dem menſchen unde reden
0,8223 Vor en aldort daz beſte
0,8224 Riſchlichen ſund͛ reſte
0,8225 Vueret en uf dínen troſt
0,8226 Din engel daz du irloſt
0,8227 Werdeſt uz d͛ ſund̄ blic
0,8228 Ruwe bichte nímet ſic
0,8229 An dir von ſíner lere
0,8230 Dich ſpiſet dan d͛ here
0,8231 Príeſtre mít des lebens brot
0,8232 Diſſe ſpíſe dich uz not
0,8233 Brenget d͛ vreiſen lewen
0,8234 Hier uf ſo ſprichet even
0,8235 Davíd d͛ kuníc beſunder
0,8236 Gedechtnís ſíner wund͛
0,8237 Hat got ie an den getan
0,8238 Irbermede die en han
0,8239 In vorchten zu aller zít
0,8240 Riche ſpiſe er en git
0,8241 Vutende ſie da mítte
0,8242 Nach ſulcher ſunden glitte
0,8243 Kumet d͛ ware kuníc
0,8244 Marien ſun ſínen blic
0,8245 Wirfet er lieblich nach dir
0,8246 Suchende ob ſíne gír
0,8247 Si da dime lebne bi
0,8248 Víndet er dich danne vri

0,8249 Suntlicher begerunge
0,8250 Vro zut ín anſprunge
0,8251 Síne gute dich uz we
0,8252 vurbaz kumeſtu nícht me
0,8253 Zu d͛ tuvelichen trucht
0,8254 En wirt d͛ ſelben unzucht
0,8255 Gelonet mít d͛ helle
0,8256 Ewiclich ir gevelle
0,8257 Sal weſen in d͛ píne
0,8258 Clarheit mít uber fíne
0,8259 Entſluzet d͛ drívalt heiſt
0,8260 Vater. ſun. heilger geiſt
0,8261 Alle zit ſam dri ſunnen
0,8262 Doch eíner(.)in d͛ wunnen
0,8263 Lebeſtu ín ewikeit
0,8264 Paulus hat uf diz geſeit
0,8265 Sulchen troſt d͛ criſtenheit
0,8266 Alhie iſt uns Got gereit
0,8267 Sichteclich ſam d͛ schímen
0,8268 Aldort ſal uns gezimen
0,8269 Eigenlichen en an ſen
0,8270 Lieplich ín d͛ ougen bren
0,8271 Wunnende ímmer mere
0,8272 Suſt hilfet dir uz ſere
0,8273 Meſſyas als ich wiſe
0,8274 Salomon d͛ vil wiſe
0,8275 Beweret wol diſſe dínc
0,8276 Schribende ſuſt den urſprínc
0,8277 Got v͛ſuchet ſíne kínt
0,8278 Glich golde daz man bevínt
0,8279 Smeltzen ín des ovens glut
0,8280 Gutlich er en wid͛ tut
0,8281 Dar nach wand er ſie entpfet
0,8282 Dem opfer glich daz man ſet
0,8283 Inneclich in gotis ſchoz
0,8284 Vreu dich menſche du wírſt
0,8285 Pínlicher not d᷑ch die man
0,8286 Genant criſtes capelan
0,8287 Pfeflich gewalt ich meíne
0,8288 Ir wort dích machen reíne
0,8289 Stetlichen von d͛ unvlat
0,8290 Selikeit d᷑ch ſie entſtat
0,8291 Ere sie daz ist mín rat
0,8292 Diz gloſel alhie uz gat
0,8293 Alhie volget genende
0,8294 Eín nachrede dem ende
0,8295 Lobit mit mír ſwer hie ſi
0,8296 Gotis muter die mír bi

0,8297 Iſt geweſen meiſterlich
0,8298 Daz nu Danýel d᷑ch mích
0,8299 Gemachet iſt zu duten
0,8300 Wer diz ticht allen luten
0,8301 Anneme daz wer mír lieb
0,8302 Uz dem latín ich ez hieb
0,8303 Als ez an den worten ſtat
0,8304 Sulcher uzlegunge bat
0,8305 Der reíne und d͛ wiſe
0,8306 Des urhab wol priſe
0,8307 In keiſerlicher bluete
0,8308 Von ſines ſtammís guete
0,8309 Entſproz d͛ tugende vas
0,8310 Elý zabet die hie was
0,8311 Zu ungern des kunges kínt
0,8312 Heilic iſt ſíe worden ſínt
0,8313 Bi gote in ewikeit
0,8314 Diſſe vreude ſi bereít
0,8315 Im ouch d᷑ch iren willen
0,8316 Sie ſal den viant ſtillen
0,8317 Ob er en noch vichtet an
0,8318 Eín vurſte iſt dirre man
0,8319 Geborn von des adils zwic
0,8320 Gekreírt d͛ von brunswíc
0,8321 Bruder Luder. dem orden
0,8322 Ho meister hie geworden
0,8323 Genant d͛ dutſchen heren
0,8324 Mín gebet ím ſich meren
0,8325 Immer ſal. d᷑ch d͛ hie iſt
0,8326 Leſende zu aller vríſt
0,8327 Mít den die da horen zu
0,8328 Bittende ſit mít mír nu
0,8329 Innenclichen diſſe wort
0,8330 O h͛re d͛ engle hort
0,8331 Jhesu Criste warer Got
0,8332 Twach en von d͛ sunden mot
0,8333 Zuch ím an des lebens cleit
0,8334 Sulcher wís daz er gemeít
0,8335 Muge wirdeclichen gan
0,8336 Vor dir uf des himels plan
0,8337 Amen. vor pinlicher we
0,8338 Bewar die. die diſſe vle
0,8339 Wenden an dich ſuzer criſt
0,8340 Gib en daz brot daz du biſt
0,8341 An irme letzten ende
0,8342 Ruwe bichtee ſende
0,8343 Buze ob ſie mac geſin
0,8344 Ním h͛re mich mit en in

0,8345 Da du wunneſt immer me
0,8346 Lazet benedicite
0,8347 Gegeben swer d͛ hoeſte ſi
0,8348 Got tu uns d͛ helle vri.
0,8349 AmeN.”

